
ᑖᓐᓇ ᓄᓇᓕᐅᑉ ᖃᓄᐃᓕᖓᓂᖓ ᐊᐅᐸᓗᒻᒧᑦ ᓱᕐᖁᐃᓯᒍᑕᐅᓯᒪᔪᖅ 
ᓄ ᓇ ᓕ ᐅ ᑉ  ᑲ ᑐ ᑦ ᔨ ᖃ ᑎ ᒌ ᓐ ᓂ ᖏ ᓐ ᓂ ᒃ  ᐊ ᐱ ᕐ ᓲ ᑎ ᓂ ᒃ 
ᖃᓄᐃᖕᖏᓯᐊᕐᓂᒨᓕᖓᔪᓂᒃ ᐊᑎᓕᓐᓂᒃ “ᖃᓄᐃᓕᕐᐱᑖ?”-ᒥᒃ 
ᐊᑑᑎᔭᐅᓯᒪᔪᑦ 2017-ᒥ ᓄᓇᓕᓕᒫᓂ ᓄᓇᕕᒻᒥ. ᐅᑯᐊ 
ᑐᕌᒐᒋᔭᐅᓯᒪᔪᑦ ᓄᓇᓕᐅᑉ ᑲᑐᑦᔨᖃᑎᒌᓐᓂᖏᓐᓂᒃ:
1) ᑐᑭᓯᓇᕐᑎᓯᓗᑎᒃ ᐃᓄᐃᑦ ᑐᑭᖃᕐᑎᑕᖏᓐᓂᒃ ᐃᓗᓯᖃᑦᓯᐊᓂᕐᒥᒃ ᖃᓄᐃᖕᖏᓯᐊᕐᓂᒥᓪᓗ 

ᖃᓄᐃᕐᖏᓯᐊᕐᓂᒨᓕᖓᔪᓂᒃ ᐊᒻᒪᓗ ᐊᑑᑎᔭᐅᔪᓂᒃ ᓄᓇᓕᒻᒥ;

2) ᑐᑭᓯᒋᐊᕋᓱᓪᓗᑎᒃ ᖃᓄᖅ ᓄᓇᓕᐅᑉ ᐃᓅᑦᔪᓯᖏᑦ ᐱᒍᑦᔨᒍᑎᖏᑦ ᐱᕕᑦᓴᖏᓪᓗ 
ᐃᑲᔪᕐᓯᒪᓂᖃᕐᒪᖔᑕ ᓄᓇᓖᑦ ᖃᓄᐃᖕᖏᓯᐊᕐᓂᖏᓐᓄᑦ;

3) ᐱᒻᒪᕆᐅᑎᑦᓯᓗᑎᒃ ᓄᓇᓕᓕᒫᑦ ᓲᖑᓂᖏᓐᓂᒃ ᐊᒻᒪᓗ ᒪᑭᒋᐊᕈᓐᓇᓂᖏᓐᓂᓗ 
ᐅᖁᒣᑦᑐᑰᓕᕋᓗᐊᕈᑎᒃ ᑐᓴᕐᑎᓯᓂᕐᒧᑦ ᖃᓄᐃᓘᓲᖑᒻᒪᖔᑕ ᓄᓇᓖᑦ ᐊᑦᓱᕈᕐᓇᑐᒃᑰᓕᑐᐊᕋᒥᒃ 
ᖃᓄᐃᖕᖏᓯᐊᕐᓂᖏᓐᓄᑦ;

4) ᖃᐅᔨᒋᐊᕋᓱᓪᓗᑎᒃ ᐊᓱᐃᓛ ᑐᓴᕐᑎᓯᓗᑎᒃ ᓄᓇᓖᑦ ᐃᓗᓯᖏᓐᓂᒃ ᖃᓄᐃᖕᖏᓯᐊᕐᓂᖏᓐᓂᓗ 
ᓄᓇᓕᓕᒫᓂ ᖁᓕᓪᓗ ᓯᑕᒪᓪᓗ (14) ᓄᓇᕕᒻᒥ;

5) ᐁᑦᑐᐃᓗᑎᒃ ᑐᓴᕐᑎᓯᒍᑎᓂᒃ ᓄᓇᕕᒻᒥ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᑲᑎᒪᔨᓄᑦ ᐊᒻᒪᓗ 
ᓄᓇᓕᐅᑉ ᑭᒡᒐᑐᕐᑎᖏᓐᓄᑦ ᑖᒃᑯᐊ ᐱᓇᓱᓛᕐᑐᑦ ᓄᐃᑦᓯᒋᐊᕐᓂᒧᑦ ᐸᕐᓇᓯᒪᐅᑎᓂᒃ 
ᓱᓇᓱᐊᕆᐊᓪᓛᓂᕐᒧᑦ ᐊᒻᒪᓗ ᐊᐅᓚᑦᓯᒍᓯᕐᓂᒃ ᐱᑦᔪᑎᒋᓗᒋᑦ ᓄᓇᓖᑦ ᑭᖕᖒᒪᒋᔭᖏᑦ 
ᓱᕐᖃᑕᐅᓯᒪᔪᑦ.

ᐃᑉᐱᒍᓱᑦᓯᐊᓂᕐᒧᑦ ᐃᓄᐃᑦ ᐃᓕᕐᖁᓯᖏᓐᓂᒃ ᐱᒻᒪᕆᐅᑦᓯᐊᓂᖏᓐᓂᒃ ᐊᒻᒪᓗ ᐃᓕᑕᕐᓯᓯᒪᑦᓯᐊᓂᕐᒧᑦ 
ᐃᓄᐃᑦ ᐊᑑᑎᓲᖏᓐᓂᒃ ᐃᓅᑦᔪᓯᑎᒍᑦ ᐃᓕᕐᖁᓯᖏᓐᓂᒃ, ᓄᐃᑦᓯᓂᕐᖁᒍᑦ ᒪᓕᒐᑦᓴᓯᐊᒥᒃ 
ᐃᓗᓯᖃᑦᓯᐊᓂᕐᒧᑦ ᐋᕐᕿᓱᐃᑦᓯᐊᓯᒪᔪᒥᒃ ᑐᓴᕐᑎᓯᒍᑎᓂᒃ ᑲᑎᕐᓱᑕᐅᓯᒪᔪᓂᒃ, ᕿᒥᕐᕈᔭᐅᑦᓯᐊᕇᕐᓱᑎᑦ, 
ᓱᕐᖃᑕᐅᓯᒪᑦ. ᒪᓕᒐᖅ ᖃᓄᐃᖕᖏᓯᐊᕐᓂᒧᑦ ᐊᑎᓕᒃ IQI -ᒥᒃ ᐊᒻᒪᓗ ᐅᖄᕕᖃᓚᖓᔪᓂᒃ 
ᓯᑕᒪᐅᔪᕐᑑᓱᑎᑦ – ᐅᖄᔭᐅᓚᖓᔪᑦ ᑐᑭᓯᓇᕐᑎᓯᑦᓯᐊᓚᖓᔪᑦ ᓄᓇᓖᑦ ᖃᓄᐃᖕᖏᓯᐊᕐᓂᖏᓐᓂᒃ 
ᑐᑭᑖᕆᔭᐅᓯᒪᔪᑦ ᑐᓴᕐᑎᓯᒍᑏᑦ ᕿᒥᕐᕈᔭᐅᑦᓯᐊᕇᕋᒥᒃ ᐊᑑᑎᑦᓯᑎᑦ ᐃᓕᓐᓂᐊᕋᑦᓴᓂᒃ, 
ᐅᖄᖃᑎᖃᕇᕐᓱᑎᒃ, ᐊᒻᒪᓗ ᓇᓪᓕᑳᑦᓯᐊᕇᕐᓱᑎᒃ ᓄᓇᕕᒻᒥᐅᓂᒃ ᓄᓇᓕᓕᒫᓂ ᖁᓕᓪᓗ ᓯᑕᒪᓪᓗ 
ᓄᓇᕕᒻᒥ. ᒪᓕᒐᖅ ᐊᖏᕈᑎᒋᔭᐅᓯᒪᔪᖅ ᓯᕗᓕᕐᑎᓄᑦ, ᓄᓇᓕᓐᓄᑦ, ᐊᒻᒪᓗ ᓄᓇᕕᒻᒥ ᐃᓗᓯᓕᕆᓂᕐᒧᑦ 
ᐃᓄᓕᕆᓂᕐᒧᓗ ᑲᑎᒪᔨᓄᑦ.

ᑐᓴᕐᑎᓯᒍᑏᑦ ᑐᓴᕐᑎᑕᐅᔪᑦ ᑖᑦᓱᒥᖓ ᓄᓇᓕᐅᑉ ᖃᓄᐃᓕᖓᓂᖓᓂ ᒪᓕᑦᓯᐊᑐᑦ ᐅᖄᔭᐅᓯᒪᔪᓂᒃ 
ᓄᓇᓖᑦ ᓯᕗᓕᕐᑎᖏᑦ ᓇᓪᓕᑳᕐᑕᐅᑎᓪᓗᑎᑦ ᐊᑯᓂᒐᓚᖅ ᐱᖓᓲᔪᕐᑐᕕᑦᓱᑎᑦ (6) ᐊᒻᒪᓗ 
ᓇᓪᓕᑳᕐᑕᐅᒐᓛᐱᑎᓪᓗᑎᑦ ᐊᕙᑎᓗ ᓯᑕᒪᐅᔪᕐᑐᕕᑦᓱᑎᑦ (24) ᐱᒍᑦᔨᔩᓪᓗ (ᐱᕕᑦᓭᑦ). 
ᐅᖄᓚᐅᔪᔭᖏᓐᓂᒃ ᕿᒥᕐᕈᔭᐅᑦᓯᐊᕇᕐᓱᑎᑦ ᓇᓪᓕᑳᕐᕕᐅᓚᐅᔪᒻᒪᑕ ᐊᑯᓂᐅᖕᖏᑐᖅ ᐊᕙᑎᓗ 
ᐊᑕᐅᓯᕕᑦᓱᑎᑦ. ᓇᓪᓕᑳᕐᑕᐅᔪᕕᓃᑦ ᐅᖃᕐᑐᕕᓃᑦ ᐃᓱᒪᒋᔭᕐᒥᓂᒃ ᓄᓇᓕᖓᓂᒃ, ᐊᐅᐸᓘᑉ 
ᓲᖑᓂᖃᕐᑐᕆᔭᖏᓐᓂᒃ ᐊᒻᒪᓗ ᐊᑦᓱᕈᕐᓇᑐᒃᑰᕈᑎᒋᓂᕋᕐᑕᖏᓐᓂᒃ, ᐊᒻᒪᓗ ᓱᓇᓂᒃ ᐱᐅᓯᒋᐊᕐᑐᓴᐅᒻᒪᖔᑦ 
ᓄᓇᓕᖓ.

ᑖᓐᓇ ᓄᓇᓕᐅᑉ ᖃᓄᐃᓕᖓᓂᖓ ᑐᓴᕐᑎᓯᕐᖄᓚᖓᔪᖅ ᖃᓄᐃᓕᖓᒻᒪᖔᖅ ᒪᓕᒐᖅ “ IQI” 
ᖃᓄᐃᖕᖏᓯᐊᕐᓂᒧᑦ ᐊᒻᒪᓗ ᐅᖄᔭᐅᓚᖓᔪᓂᒃ ᓯᑕᒪᐅᔪᕐᑑᓱᑎᑦ, ᐅᕝᕙᓘᓪᓃᑦ ᓱᓇᒐᓚᓐᓂᒃ, 
ᑐᑭᑖᕐᑎᓯᔪᓂᒃ ᓄᓇᕕᒻᒥᐅᑦ ᐃᓗᓯᖏᓐᓂᒃ ᖃᓄᐃᖕᖏᓯᐊᕐᓂᖏᓐᓂᓗ. ᐊᓱᐃᓛ ᐅᖄᔭᐅᓚᖓᔪᓕᒫᑦ, 
ᐃᒫᒃ ᐋᕐᕿᓯᒪᔪᑦ: ᑎᒥᐅᔪᑦ ᐱᒍᑦᔨᔪᑦ ᐱᒍᑦᔨᒍᑎᓂᒃ ᐅᕝᕙᓘᓐᓃᑦ ᐸᕐᓇᓯᒪᐅᑎᓂᒃ, ᐃᓘᓐᓇᑎᒍᑦ 
ᓄᓇᓕᐅᑉ ᓲᖑᓂᖏᓐᓂᒃ, ᐊᒻᒪᓗ ᖃᓄᐃᑦᑐᑐᐃᓐᓇᓂᒃ ᑲᑐᑦᔨᖃᑎᒌᓐᓂᒃ ᓄᓇᓕᒻᒥ ᐱᒍᑦᔭᐅᓲᓂᒃ 
ᐸᕐᓇᓯᒪᐅᑎᓄᑦ ᐱᒍᑦᔨᔨᓄᓪᓗ, ᐊᒻᒪᓗ ᐊᐅᐸᓗᒻᒥᐅᑦ ᓱᓇᓂᒃ ᐱᐅᓯᐅᒥᕙᓪᓕᐊᖁᔨᒻᒪᖔᑕ ᓄᓇᓕᖓᓂᒃ.

ᓇᑯᕐᒦᒍᒪᕗᒍᑦ ᐊᐅᐸᓗᒻᒥᐅᓕᒫᑦᓯᐊᓂᒃ ᐃᓚᐅᔪᕕᓂᕐᓂᒃ ᐊᒻᒪᓗ ᐅᖄᖃᑎᖃᕐᑐᕕᓂᕐᓂᒃ ᓄᓇᓕᐅᑉ 
ᑲᑐᑦᔨᖃᑎᒌᓐᓂᖏᓐᓂᒃ ᐊᐱᕐᓲᑎᓂᒃ “ᖃᓄᐃᓕᕐᐱᑖ?” 2017-ᒥ ᖃᓄᐃᖕᖏᓯᐊᕐᓂᒨᓕᖓᔪᓂᒃ 
ᓄᓇᕕᒻᒥᐅᓄᑦ.



ᐃᓗᓯᕐᓱᓯᐊᕐᓂᖅ, ᖃᓄᐃᖕᖏᓯᐊᕐᓂᖅ, ᐊᒻᒪᓗ ᐃᓅᖃᑎᒋᑦᓯᐊᓂᖅ 
ᐱᖓᓱᓗᐊᖕᖑᐊᒍᕗᑦ ᐃᓗᓯᕐᓱᓯᐊᕋᓱᐊᕈᓰᑦ ᖃᓄᐃᖕᖏᓯᐊᕋᓱᐊᕈᑎᐅᑦᓱᑎᓪᓗ. 
ᑐᖕᖓᕕᖃᕐᓱᓂ ᐅᖃᐅᓯᕐᒥᒃ ᐃᓕᕐᖁᓯᕐᒥᓗ, ᐃᓗᓯᕐᓱᓯᐊᕐᓂᑯᑦ , 
ᖃᓄᐃᖕᖏᓯᐊᕐᓂᑯᓪᓗ ᐃᓅᖃᑎᒌᑦᓯᐊᓂᒃᑯᓗ ᖃᓄᐃᖕᖏᑐᑦᓯᐊᒍᒍᓐᓇᓂᕐᒥᒃ 
ᒪᑭᑕᑦᓯᐊᕈᓐᓇᓂᕐᒥᓗ ᓄᓇᕕᒻᒥᐅᑎᒍᑦ.

ᐃᓗᓯ ᕐ ᓱᓯᐊ ᕐᓂᖅ : ᑎᒥᓕᒫ ᕐ ᒨᓕᖓᕗᖅ . 
ᐋ ᓐᓂᐊᓂ ᕐ ᑕᖃᕋᓂ , ᖃᓂᒪᓇ ᕐ ᑐ ᑕᖃᕋᓂᓗ 
ᓱᓇᓱᐊᕈᒪᔭᒥᓂᒃ ᓱᓇᓱᐊᕈᓐᓇᓯᐊᕐᓂᐊᕋᒥᒃ. 
ᓱᓇᓱᐊᕈᒪᖃᑦᑕᑕᒥᓂᒃ ᓱᓇᓱᐊᕈᒪᔭᒥᓂᓪᓗ. ᑎᒥᐅᑉ 
ᐱᕈᕐᐸᓕᐊᓂᕆᒻᒪᐅᒃ ᐊᓯᑦᔨᕙᓪᓕᐊᓂᖃᓲᒍᑦᓱᓂᓗ. 
ᐃᓗᓯᕐᓱᓯᐊᕐᓂᖅ “ᑌᒣᒋᐊᖃᕐᑐᓴᐅᒐᓗᐊᕐᒪᑦ” 
ᐱᕙᓪᓕᐊᓂᖃᕐᓱᓂ ᐃᓅᓕᕐᓂᒥᑦ ᐃᓄᑐᖃᖕᖑᓂᕐᒧᑦ.

ᖃᓄᐃᖕᖏᓯᐊᕐᓂᖅ: “ᒪᑭᑕᑦᓯᐊᕈᓐᓇᓂᖅ” 
ᐃᓱᒫᓗᑦᑐᖃᕋᓂ, ᐋᓐᓂᐊᑐᖃᕋᓂ, ᐃᓱᕐᕆᔪᖃᕐᓱᓂ, 
ᐃᑉᐱᓂᐊᕐᓂᖃᕐᑐᖃᕋᓂ, ᐊᓕᐊᓐᓂᑕᖃᕐᓱᓂᓗ. 
ᓭᒪᓂᕐᒨᓕᖓᑦᓱᓂ, ᓄᓪᓚᖓᓂᕐᒧᑦ, ᐃᓘᓐᓈᒍᑦ 
ᐃᓱᕐᕆᓂᕐᑕᖃᕐᓱᓂ ᓯᕗᒻᒧᕆᐊᑦᓯᐊᕈᓐᓇᓂᕐᑕᖃᕐᓱᓂ 
ᐃᓱᒫᓗᒋᔭᖃᕐᑐᖃᕋᓂ . ᐃᓱᒪᒋᓗᐊ ᕐᒥᓱᒍ 
ᐃ ᓅᖃᑎ ᒌ ᑦ ᑐ ᓃ ᒋ ᐊ ᖅ  ᐱ ᓪ ᓚᕆ ᐅ ᒋ ᐊᖓ 
ᐊᑦᑕᓀᑦᑐᒦᑦᑐᖃᕐᓗᓂ.

ᐃᓅᖃᑎᒋᑦᓯᐊᓂᖅ: ᐃᓅᖃᑎᒌᑦᓯᐊᑐᑦᓴᐅᓂᐅᕗᖅ. 
ᑕᕝᕙᓂᑦᓭᓈᖃᑎᒌᑦᑐᑦ ᐃᓅᖃᑎᒌᑦᓯᐊᓂᖓ. 
ᐃ ᓚ ᒌ ᑦ ᓯ ᐊ ᓂᖓ ,  ᐃ ᓚ ᓐ ᓈᕇ ᑦ ᓯ ᐊ ᓂᖓ , 
ᓄᓇᕐᖃᑎᒌᑦᓯᐊᓂᖓ, ᓄᓇᓕᒻᒥᐅᒍᖃᑎᒌᑦ 
ᓯᓚᑖᓃᑦᑐᐃᓗ ᑐᑭᐊᒎᕐᐳᖅ ᖃᓄᐃᖕᖏᓯᐊᕐᑐᓴᐅᓂᐅᑉ.

ᐃᓗᓯᕐᓱᓯᐊᕐᓂᑯᑦ, 
ᖃᓄᐃᖕᖏᓯᐊᕐᓂᑯᑦ 
ᐃᓅᖃᑎᒌᑦᓯᐊᓂᒃᑯᓗ 
ᖃᓄᐃᖕᖏᑐᑦᓯᐊᒍᒍᓐᓇᓂᖅ 
ᒪᑭᑕᑦᓯᐊᕈᓐᓇᓂᕐᓗ



ᖃᐅᔨᒪᐅᑎᑦᓭᑦ 
ᖃᓄᐃᖕᖏᓯᐊᕐᑐᓴᐅᓂᕐᒥᒃ
ᓯᑕᒪᐅᔪᕐᑑᕗᑦ ᖃᐅᔨᒪᐅᑎᑦᓴᐅᓲᑦ ᖃᓄᐃᖕᖏᓯᐊᕐᑐᓴᐅᓂᕐᒥᒃ ᐃᓄᐃᑦ 
ᖃᓄᐃᖕᖏᓯᐊᕐᑐᓴᐅᓂᖏᓐᓂᒃ ᒪᑭᑕᑦᓯᐊᑐᑦᓴᐅᓂᖏᓐᓂᓗ. ᓱᕐᕃᓯᒪᖃᑎᒌᑦᓱᑎᒃ 
ᑕᒪᕐᒥᒃ ᐃᓘᓐᓇᑎᓪᓗ ᓯᑕᒪᐅᔪᕐᑐᑦ ᐱᑐᑦᓯᒪᖃᑎᒌᑦᓱᑎᒃ ᐃᓗᓯᕐᓱᓯᐊᕐᓂᑯᑦ, 
ᖃᓄᐃᖕᖏᓯᐊᕐᓂᑯᑦ ᐃᓅᖃᑎᒌᑦᓯᐊᓂᒃᑯᓗ.

ᓄᓇᓕᒃ ᐃᓄᖃᑎᒌᕝᕕᐅᓲᖅ, ᓇᔪᕐᑕᐅᓱᓂ ᐃᓄᓐᓄᑦ, 
ᐊᒻᒪᓗ ᐃᓂᓪᓚᖓᕕᐅᑦᓱᓂ ᓄᓇᓕᓐᓄᑦ ᓄᓇᕕᒻᒥ. 
ᐱᖓᓱᐃᓕᕿᖓᔪᒥᐅᒍᑦᓱᑎᒃ : ᑲᑎᒪᑦᓱᑎᒃ 
ᐃᓅᓯᖃᕈᓯᖃᓲᑦ, ᐊᖏᔪᕐᓚᓂᒃ ᓄᓇᓕᒻᒧᑦ 
ᐃᓱᕐᕉᑎᖃᕐᓱᑎᒃ, ᐊᒻᒪᓗ ᐃᓪᓗᕈᐊᖃᕐᓱᑎᒃ/
ᐃᓪᓗᔪᐊᖃᕐᓱᑎᒃ. ᑲᑎᒪᑦᓱᑎᒃ ᐃᓅᓯᖃᕈᓰᑦ ᑐᑭᓖᑦ 
ᐃᒫᒃ ᐃᓅᖃᑎᒌᓐᓂᑯᑦ ᓲᓱᒋᐅᑎᑦᓯᐊᓂᒃᑯᑦ, 
ᐊᓯᒥᓂᒃ ᐃᓱᒪᒋᔭᖃᑦᓯᐊᓂᒃᑯᑦ , ᐊᒻᒪᓗ 
ᐃᓅᖃᑎᒌᓐᓂᒥᒍᑦ ᓴᐳᒻᒥᖃᑦᑕᐅᑎᑦᓯᐊᓂᒃᑯᑦ; 
ᐃᓄᑐᙯᑦ ᖃᓄᐃᓗᕐᑎᐅᑎᓪᓗᒋᑦ ᐊᒻᒪᓗ 
ᐅ ᑭ ᐅ ᖃ ᖃ ᑎ ᒌ ᖕ ᖏ ᓱ ᑎ ᒃ  ᑭ ᖑ ᕚ ᕇ ᑦ 
ᖃᐅᔨᒪᒋᐊᓕᖏᓐᓂᒃ ᖃᐅᔨᔭᐅᑎᑦᓯᓯᐊᖃᑦᑕᓃᑦ 
ᖃᐅᔨᒪᒋᐊᓕᖏᓐᓂᒃ ᑭᖑᕚᒍᓚᖓᔪᐃᑦ; ᐊᒻᒪᓗ 
ᐃᓅᖃᑎᒌᒍᓯᖃᕐᓗᑎᒃ ᐳᓛᕆᐊᖃᑦᑕᐅᑎᖃᑦᑕᓂᒃᑯᑦ, 
ᐃᓄᑐᐃᓐᓇᐅᖏᑦᑐᒐᓴᓐᓄᑦ ᐊᓂᕐᕋᒋᔭᐅᔪᓄᑦ 
ᐳᓛᕆᐊᖃᑦᑕᓗᑎᒃ, ᐊᒻᒪᓗ ᐃᓚᒋᓕᐅᑦᔨᓯᐊᖃᑦᑕᓗᒋᑦ. 
ᐊᖏᔪᕐᓚᐅᓱᑎᒃ ᓄᓇᓕᒻᒧᑦ ᐃᓱᕐᕉᑎᐅᓂᕋᕐᑕᐅᕗᑦ 
ᐃᓪᓗᕈᐊᑦ/ᐃᓪᓗᔪᐊᑦ, ᐊᑐᕐᓂᖃᓪᓚᕆᑦᓱᑎᓪᓗ 
ᑲᕙᒫᐱᒃᑯᓄᑦ ᐱᒍᑦᔨᒍᑎᐅᓲᑦ ᐃᓚᒋᔭᐅᒻᒥᔪᑦ, 
ᓱᖃᑦᓯᑎᑦᓯᓃᑦ, ᑎᒥᒧᑦ ᐊᐅᓚᒍᑎᐅᒋᐊᖃᕐᓱᑎᒃ 
ᐱᓕᐅᑦᔨᖃᑦᑕᓃᑦ ᐱᖕᖑᐊᖃᑦᑕᓃᓪᓗ, ᐊᒻᒪᓗ 
ᐃᕐᖃᑐᐃᕕᓕᕆᓃᑦ. ᐃᓪᓗᔪᐊᖃᕐᓃᑦ/ᐃᓪᓗᕈᐊᖃᕐᓃᑦ 
ᐱᔭᐅᒍᓐᓇᓯᐊᒋᐊᖃᕐᒥᔪᑦ, ᓴᓇᔭᐅᓯᒪᑦᓯᐊᓗᑎᒃ 
ᐋᕐᕿᓱᕐᓯᒪᑦᓯᐊᓗᑎᒃ, ᐊᒻᒪᓗ ᐊᓂᕐᕋᐅᓂᕐᒥᓂᒃ 
ᐃᑉᐱᓇᑦᓯᐊᓗᑎᒃ.

ᐃᓚᒌᑦ ᐃᑉᐱᒋᔭᖃᕐᓂᓴᐅᓲᑦ ᐃᓚᓪᓚᕆᒻᒥᓂᒃ 
ᑐᕐᓱᕋᐅᑎᓂᒃᑯᑦ ᐊᒻᒪᓗ ᐃᓅᖃᑎᒋᑦᓯᐊᓱᑎᒃ 
ᐃᓛᒌᑦᑐᓕᒫᑦ ᑭᖑᕚᕆᑦᑐᐃᑦ, ᐅᕕᒃᑲᖁᑎᒥᓂᒃ 
ᐱᓗᐊᕐᑐᖅ ᐃᑉᐱᒋᔭᖃᑦᓯᐊᓱᑎᒃ. ’ᐃᓚᒋᓐᓂᒥᓂᒃ 
ᐃᑉᐱᒍᓱᑦᓯᐊᑐᑦ’ ᐃᓅᖃᑎᒌᑦᓯᐊᕋᓱᐊᒋᐊᖃᕐᓂᒥᓂᒃ 
ᐃᑉᐱᒍᓱᑦᓯᐊᓂᖃᓲᑦ ᐃᓅᖃᑎᖃᑦᓯᐊᕆᐊᖃᕐᓂᒥᓂᒃ 
ᖃᓄᑐᐃᓐᓇᓕᒫᖅ ᐃᓄᓐᓄᑦ ᐃᓗᓯᕐᓱᓯᐊᕈᓯᐅᒍᓐᓇᒪᑕ. 
ᑐᕐᓱᕋᐅᑎᖃᕐᑕᓃᑦ ᐱᑐᑦᓯᒪᐅᑎᐅᓪᓚᕆᓲᒍᒻᒥᔪᑦ 
ᐃᓚᒌᓕᕐᕿᑖᓄᑦ ᐅᕝᕙᓘᓐᓃᑦ ᐃᓚᒌᓄᑦ ᐊᒻᒪᓗ 
ᐃ ᓄ ᓐ ᓄ ᑦ  ᐱ ᐅ ᓯ ᑐ ᖃᕆ ᔭ ᐅ ᓪ ᓚ ᕆ ᒃ ᑲ ᒥ ᒃ 
ᐊ ᑑ ᑎ ᔭ ᐅ ᓲ ᑐ ᖃ ᐅ ᑦ ᓱ ᑎ ᒃ  ᑌ ᒫ ᑦ ᓭ ᓇ ᖅ 
ᑎᒍᐊᕐᑕᐅᑎᑦᓯᓗᑭᓲᖑᓂᖏᓐᓄᑦ.

ᐃ ᓅ ᓂ ᖅ  ᐱ ᑐ ᑦ ᓯ ᒪ ᑦ ᓯ ᐊ ᓃ ᑦ  ᐃ ᓄ ᐃ ᑦ 
ᐱᐅᓯᑐᖃᖏᓐᓄᑦ ᐅᖃᐅᓯᖏᓐᓄᓗ, ᐅᐱᒪᑦᓱᑎᓪᓗ, 
ᐃᓄᐃᑦ ᐱᐅᓯᑐᖃᖏᓐᓄᑦ, ᑌᒪᖕᖓᓂᐊᓗᒃ 
ᐊᑑᑎᓯᒪᔭᖏᓐᓄᑦ ᐃᓄᐃᑦ, ᐱᕈᕐᓴᓱᑎᓪᓗ ᐊᒻᒪᓗ 
ᐅ ᕕ ᒃ ᑲ ᐅ ᓕ ᕐ ᓱ ᑎ ᒃ  ᐊ ᑑ ᑎ ᓯ ᒪ ᔭ ᒥ ᓄ ᑦ 
ᐱᑐ ᑦᓯᒪ ᑦᓯᐊᓱᑎ ᒃ ,  ᐊ ᒻᒪᓗ ᖃᓪᓗᓈᓄᑦ 
ᐱᐅᓯᖏᓐᓄᑦ ᓱᕐᕋᑕᐅᓯᒪᑦᓱᑎᒃ. ᑭᓇᐅᓂᑦᑎᓂᒃ 
ᓇᓪᓕᐊᓂᒥᐅᔭᐅᒻᒪᖔᕐᒥᒃ ᑐᑭᓯᒪᑦᓯᐊᓃᑦ, ᐊᒻᒪᓗ 
ᐃᓄᑐᐃ ᓐᓇᓄ ᑦ  ᑐ ᑭ ᓯ ᒪ ᔭ ᐅ ᒋ ᐊᖃ ᕐᓂᖏ ᑦ 
ᐅ ᓪᓗᒥᐅᔪᖅ ᐱ ᒻ ᒪᕆᐊᓘᕗ ᑦ  ᓄᓇᓕᐅ ᑉ 
ᐃᓗᓯᕐᓱᓯᐊᕈᓯᖏᓐᓄᑦ ᖃᓄᐃᖕᖏᓯᐊᕈᓯᖏᓐᓄᓗ 
ᑐᖕᖓᕕᓪᓚᕆᒻᒪᑕ.

ᓂᖀᑦ ᐃᓅᓯᕐᒧᑦ ᑭᖕᖒᒪᓇᓐᓚᕆᑉᐳᑦ ᐃᓅᓯᒃᑯᓗ, 
ᒪᑭᑕᒐᓱᐊᕈᑎᑦᓴᖃᕐᓂᒧᓪᓗ ᖃᐅᔨᒪᔭᖃᕐᓂᒧᓪᓗ. 
ᖃᐅᔨᒪᐅᑎᐅᑦᓱᓂ ᖃᐅᔨᒪᔭᑐᖃᕆᔭᐅᔪᓂᒃ 
ᐱᐅᓯᐅᓲᓂᓪᓗ ᒪᙯᓐᓂᑯᑦ ᐁᑦᑐᑑᑎᓂᒃᑯᓗ, 
ᓂᕿᑦᓯᐊᑦ ᐱᑕᖃᕐᓂᖏᓪᓗ ᓂᖀᑦ ᐊᑐᐃᓐᓇᕆᔭᐅᔪᑦ, 
ᓂᖀᑦ ᓇᓪᓕᖏᑦ ᐱᒍᒪᔭᐅᔪᑦ , ᒪᓕᒉᓪᓗ 
ᐊᐅᓚᑦᓯᒍᑕᐅᔪᑦ ᒪᙯᓐᓂᒥᒃ. ᑌᒫᑦᓭᓇᖅ, ᓂᕿ 
ᓱᕐᕋᑕᐅᓂᖃᕐᒥᑎᓪᓗᒍ ᓂᐅᕕᐊᕆᔭᐅᕙᓐᓂᖏᓐᓂᒃ 
ᓂᕆᔭᐅᕙᓐᓂᖏᓐᓂᓗ ᓂᐅᕕᐊᑦᓴᐅᓲᑦ ᓂᖀᑦ. 
ᓂᕿᑐᐃᓐᓇᓯᐅᖃᑦᑕᓂᖅ ᐱᒋᐅᕐᓂᐅᒍᑕᐅᒋᐊᖃᕐᒪᑦ 
ᖃᐅᔨ ᒪ ᔭ ᐅ ᑦ ᓯ ᐊᕆᐊᖃ ᕐ ᓱᓂᓗ .  ᑭᓇ ᒃ ᑯ ᑦ 
ᒪᙯᖃᑦᑕᒪᖔᑕ, ᖃᓄᓪᓗ, ᖃᖓᓗ, ᓇᓂᓗ 
ᐱᑐᑦᓯᒪᓂᖃᕐᒪᑦ ᐃᓅᖃᑎᒌᓐᓂᒧᑦ ᐃᓚᒌᓐᓂᒧᓪᓗ 
ᑌᒪᖕᖓᓂᐊᓗᒃ ᓄᓇᕕᒻᒥ ᐊᑦᔨᒌᖕᖏᑐᓂ 
ᓇ ᔪ ᕐ ᑕ ᐅ ᓲ ᓂ .  ᐁ ᑦ ᑐ ᑑ ᑎ ᓂ ᖅ  ᓂᕿᓂ ᒃ 
ᓂᕆᔭᑦᓴᓕᐊᕕᓂᕐᓂᓗ ᐁᑦᑐᑑᑎᓂᖅ ᐃᓚᒌᓂᒃ 
ᓂᕆᑎᑦᓯᒍᑕᐅᓲᒍᕗᑦ ᓄᓇᓕᒻᒦᑐᓂᓪᓗ.



ᓄᓇ ᖃᐅᔨᒪᒍᑎᐅᕗᖅ ᐊᑕᐅᓯᐅ ᑦᑎᑐ ᑦ 
ᐊᒥᓲᓈᕐᑎᑐᓪᓗ ᖃᓄᐃᖕᖏᓯᐊᕐᑐᓴᐅᓂᖏᓐᓂᒃ, 
ᒪᒥᓴᕐᓂᖏᓐᓂᒃ, ᒪᑭᑕᑦᓯᐊᕆᐊᖃᕐᓂᖏᓐᓂᓗ 
ᓄᓇᕕᒻᒥᐅᑦ. ᖃᐅᔨᒪᐅᑎᐅᑦᓱᓂ ᐃᓚᖃᕐᒥᓱᓂᓗ 
ᐊᑐᐃᓐᓇᖃᕆᐊᖃᕐᓂᒥᒃ ᓂᕿᓯᐅᕐᕕᓴᓂᒃ, ᓄᓇᓕᓐᓄᑦ 
ᐊᕐᕕᑕᑲᑦᑕᓂᕐᒥᒃ, ᒪᒥᓴᕐᓂᒥᒃ, ᑲᒪᑦᓯᐊᕆᐊᖃᕐᓂᒥᒃ 
ᓄᓇᒥ ᓯᓚᒥᓪᓗ ᓱᓇᓱᐊᕐᑐᖃᓕᕈᓂ. ᐊᑦᑕᓀᑦᑐ
ᒦᑦᓯᐊᕆᐊᖃᕐᓂᖅ ᓄᓇᒥ ᐱᓪᓚᕆᐊᓘᒻᒥᑎᓪᓗᒍ 
ᕿᓂᕐᑐᖃᕆ ᐊᖃᓲᒍᒻᒥᒪᑦ ᐊᓐᓇᑐ ᕐᑕᐅᔪᖃ 
ᕆᐊᖃᓲᒍᑦᓱᓂᓗ. ᐱᓇᓱᐊᕈᑕ ᐅᒋᐊᖃᓲᒍᑦᓱᓂᓗ 
ᖃᐅᔨᒪᔭᐅᑦᓯᐊᕆᐊᖃᓲᒍᑦᓱᓂᓗ.

ᖃᐅᔨᒪᓂᖅ ᖃᐅᔨᒪᔭᐅᕐᖄᕆᐊᖃᓲᑦ ᐊᓇᕐᕋᒥ 
ᓱᓇᓱᐊᕐᓂᓄᑦ, ᓄᓇᒥᓪᓘᓃᑦ ᐱᓇᓱᕝᕕᒥᓪᓘᓃᑦ. 
ᓯ ᕗ ᓪ ᓕ ᐸ ᐅ ᑦ ᓱ ᓂ  ᐊ ᓪ ᓗ ᕆ ᐊ ᕐ ᓂ ᐅ ᒪ ᑦ 
ᖃᓄᐃᖕᖏᓯᐊᕐᑐᓴᐅᓂᕐᒧᑦ, ᒪᒥᓴᕆᐊᖃᕐᓂᒧᑦ 
ᒪᑭᑕᑦᓯᐊᕆᐊᖃᕐᓂᒧᓪᓗ. ᑕᒪᓐᓇ ᖃᐅᔨᒪᐅᑎᑦᓴᖅ 
ᐃᓚᖃᕐᒥᔪᖅ ᓯᕗᓕᕈᓐᓇᓂᕐᒥᒃ, ᐊᐅᓚᑦᓯᒍᓐᓇᓂᕐᒥᒃ 
ᐃᒻᒥᓂᒃᐊᐅᓚᑦᓯᒍᓐᓇᓂᕐᒥᒃ ᐱᓇᓱᖃᑎᒌᑦᑐᑎᒍᓪᓗ 
ᑲ ᑐ ᑦ ᔨ ᒍ ᓐ ᓇ ᓂ ᕐ ᒥ ᒃ  ᐃ ᓚ ᖃ ᕐ ᒥ ᓗ ᓂ 
ᐱᒍᓐᓇᓯᕙᓪᓕᐊᒍᑎᑦᓴᓂᒃ, ᐃᓕᓴᕆᐊᖃᕐᓂᒥᒃ 
ᐊᐅᓚᑦᓯᓂᓕᕆᓂᕐᓂᓗ ᖃᐅᔨᒪᔭᖃᕐᓂᒥᒃ . 
ᖃᐅᔨᒪᔭᖃᕐᓂᖅ ᐃᓚᖃᕐᒥᓱᓂ ᐃᓄᐃᑦ 
ᐱᕐᖁᓯᑐᖃᖏᓐᓂᒃ ᓯᕿᓂᕐᒥᐅᓗ ᐱᕐᖁᓯᖏᓐᓂᒃ.

ᒪ ᑭ ᑕ ᒐ ᓱ ᐊ ᕈᑎ ᑦ ᓭ ᑦ  ᑮ ᓇ ᐅ ᑦ ᔭ ᓴ ᕐ ᓂ ᑯ ᑦ 
ᐆᒪᒐᓱᐊᕈᓯᕐᓂᒃ ᑐᑭᓕᒃ, ᓄᓇᑐᐃᓐᓇᒥᓪᓘᓃᑦ 
ᐊᒻᒪᓗ/ᐅᕝᕙᓘᓐᓃᑦ ᑮᓇᐅᔭᑎᒍᑦ ᒪᑭᑕᒐᓱᐊᕈᓯᕐᓂᒃ, 
ᐊ ᒻ ᒪ ᓗ  ᓄ ᓇ ᓕ ᓐ ᓂ  ᓄ ᓇ ᓕ ᓕ ᒫ ᓂ ᓪ ᓗ 
ᐱᕙᓪᓕᐊᑎᑦᓯᒐᓱᐊ ᕐᓂᑯᑦ ᐊᑐ ᕐᓂᖃᕐᑐᓂᒃ 
ᓱ ᓇ ᑐ ᐃ ᓐ ᓇ ᓂ ᒃ ,  ᐊ ᑭ ᑐ ᔪ ᒥ ᐅ ᒍ ᓂ ᕐ ᒥ ᒍ ᑦ 
ᖃᓄᕐᑑᓂᖃᓲᒍᒻᒥᔪᑦ, ᖃᐅᔨᒪᓂᖃᓪᓚᕆᓐᓂᒥᒍᑦ 
ᖃᓄᕐᑑᕈᑎᖃᖃᑦᑕᓱᑎᒃ ᐃᓄᐃᑦ ᖃᐅᔨᒪᓂᖃᕐᓂᖏᑦ 
ᓱᓇᑐᐃᓐᓇᓂᒃ ᑲᒪᒍᓯᖏᑦᑎᒍᑦ , ᐊ ᒻᒪᓗ 
ᑮᓇᐅᔭᖃᕐᑎᓯᒍᑎᐅᒋᐊᓕᓐᓂᒃ ᐃᑉᐱᒋᔭᖃᑦᓯᐊᓱᑎᒃ.

ᐱᒍᑦᔨᐅᑏᑦ ᑐᑭᖃᕐᐳ ᑦ ᐊᑦᔨᒌᖕᖏᑐᓂᒃ 
ᓄᓇᓕᒻᒨᓕᖓᔪᓂᒃ, ᓄᓇᓕᓕᒫᓅᓕᖓᔪᓂᒃ 
ᑯᐯᒃᒨᓕᖓᔪᓂᓪᓗ ᐃᑲᔪᕐᑕᐅᒍᑎᑦᓴᓂᒃ ᐃᓄᐃᑦ 
ᐱᒍᑦᔭᐅᒍᑎᒋᓲᖏᓐᓂᒃ ᖃᓄᐃᖕᖏᓯᐊᕆ
ᐊᖃᕐᓂᒨᓕᖓᑦᓱᑎᒃ. ᐃᓗᓯᓕᕆᓂᕐᒨᓕᖓᔪᓂᒃ 
ᐱᒍᑦᔨᒍᑎᐅᓲᑦ (ᐃᓱᒪᒨᓕᖓᔪᓂᒃ, ᐃᓄᐃᑦ 
ᑎᒥᖏᑦᑎᒍᑦ ᐱᒍᑦᔨᒍᑎᐅᒋᐊᓕᓐᓂᒃ), ᐊᒻᒪᓗ ᓄᓇᓕᒻᒥ 
ᐱᒍᑦᔨᕕᓐᓄᑦ ᐱᓇᓱᐊᕐᑕᐅᔪᓄᓪᓗ ᖁᐊᕐᓵᖓᓇ
ᕐᑐᑰᕈᑕᐅᓯᒪᔪᓅᓕᖓᔪᓂᒃ ᒪᒥᓴᕐᓂᒨᓕᖓᔪᓂᓪᓗ.

ᓄᓇᓕᐅᑉ ᓲᖑᓂᖏᑦ
ᐊᐅᐸᓗᒻᒥᐅᑦ ᐃᑉᐱᒋᔭᓖᑦ ᓄᓇᖃᕆᖃᕆᐊᒥᒃ ᓴᐳᒻᒥᓂᖃᑦᓯᐊᓂᕐᒥᒃ ᓄᓪᓚᖓᑦᓯᐊᑐᒥᓪᓗ. 
ᐃᓄᐃᑦ ᐃᑉᐱᒍᓱᑦᓯᐊᓲᑦ ᐃᓅᖃᑎᒥᓂᒃ ᐊᒻᒪᓗ ᓄᓇᕐᖃᑎᒥᐅᒥᓂᒃ ᐱᒻᒪᕆᐅᑎᑦᓯᓯᐊᓲᑦ. 
ᐱᓀᓗᑕᖃᓕᑐᐊᕐᒪᑦ ᐱᒻᒪᕆᐅᔪᒥᒃ, ᓄᓇᓖᑦ ᑲᑐᑦᔨᖃᑎᒌᓲᑦ.

ᐃᓄᑐᙯᑦ ᓱᒐᓚᓲᑦ ᐃᓚᐅᑦᓯᐊᓲᖑᑦᓱᑎᓪᓗ ᓄᓇᓕᒻᒥ. ᐃᑲᔪᕈᒣᓐᓇᓕᒫᓲᑦ 
ᐊᐱᕆᔭᐅᓕᑐᐊᕋᒥᒃ. ᖃᓂᑕᕇᑦᓯᐊᓱᑎᓪᓗ ᐅᕕᒐᕐᑐᓂᒃ, ᑖᒃᑯᐊ ᐅᕕᒐᕐᑐᐃᑦ 
ᐊᐱᕐᓱᑌᓕᓲᖑᖕᖏᓱᑎᑦ ᐅᖃᐅᑎᔭᐅᑦᓯᐊᕈᒪᓕᑐᐊᕋᒥᒃ ᖃᓄᐃᓘᕐᑐᓴᐅᓕᕐᒪᖔᑕ 
ᐅᕝᕙᓘᓐᓃᑦ ᐁᑦᑐᑕᐅᒍᒪᓕᑐᐊᕋᒥᒃ ᒪᓕᒐᑦᓴᓯᐊᓂᒃ. ᐅᕕᒐᕐᑐᐃᑦ ᐊᓕᐊᓱᓲᑦ 
ᐁᑉᐸᖃᓕᑐᐊᕋᒥᒃ ᐃᓄᑐᖃᕐᓂᒃ ᐊᒻᒪᓗ ᐃᓕᓐᓂᐊᑎᑕᐅᓕᕋᒥᒃ ᐃᓄᑐᖃᕐᓄᑦ.

ᑐᓴᐅᑎᒃ ᐱᒻᒪᕆᐅᑦᓯᐊᑐᖅ ᑐᓴᐅᒪᑦᓯᐊᑎᑦᓯᓂᕐᒧᑦ ᑐᓴᕋᑦᓴᓂᒃᓄᓇᓕᓐᓄᑦ. ᐃᓄᐃᑦ 
ᑭᖕᖒᒪᑦᓯᓗᑐᓲᑦ ᑐᓴᐅᑎᒥᒃ, ᑮᑕ ᐱᑐᑦᓯᒪᐅᑎᒃ ᖃᕆᑕᐅᔭᒃᑯᑦ ᖃᐅᑕᒫᑦ 
ᐊᑐᐃᓐᓇᐅᓲᖑᖕᖏᒪᑦ. ᐊᑑᑎᖃᑦᓯᐊᓂᕋᕐᑕᐅᓲᖅ ᑐᓴᐅᒪᑎᑦᓯᓯᐊᖃᑦᑕᓂᕐᒧᑦ ᐃᓄᓐᓂᒃ 
ᓱᒐᓚᑦᑐᖃᓕᕐᒪᑦ. ᑭᓇᑐᐃᓐᓇᖅ ᑐᓴᐅᑎᒃᑰᕈᓐᓇᓲᖅ, ᑐᓴᕐᑎᓯᒍᒪᑐᐊᕋᒥ ᓱᑲᑦᑐᒥ ᐃᓄᓐᓂᒃ, 
ᐅᕝᕙᓘᓐᓃᑦ ᐅᖃᐅᑎᒍᒪᑐᐊᕋᒥ ᓱᒐᓚᑦᑐᖃᓚᖓᑐᐊᕐᒪᑦ ᓱᖃᑦᓯᓂᖃᓚᖓᑐᐊᕐᒪᓗ. ᑐᓴᐅᑎᒃ 
ᐊᑐᕐᑕᐅᓲᖑᒻᒥᔪᖅ ᑐᓴᕐᑎᓯᓂᕐᒧᑦ ᐅᖄᔭᐅᓚᖓᔪᓂᒃ ᐱᒻᒪᕆᐅᔪᓂᒃ ᐊᒻᒪᓗ 
ᐱᖕᖑᐊᑎᑦᓯᓂᕐᒧᑦ ᕿᑲᓐᓇᒥ.

ᑲᑎᒪᔨᐊᐲᑦ ᐃᕐᖃᑐᐃᔨᓕᕆᓂᕐᒧᑦ ᐱᕕᑦᓴᓯᐊᖑᓂᕋᕐᑕᐅᓲᑦ ᐃᓄᓐᓄᑦ ᐱᓀᓗᑕᓕᓐᓄᑦ 
ᐱᖁᔭᒃᑰᑎᒍᑦ. ᑐᕌᒍᑎᓖᑦ ᑐᓴᕐᑎᓯᓂᕐᒧᑦ ᖃᓄᐃᑦᑐᑐᐃᓐᓇᓂᒃ ᐊᑑᑎᔭᐅᖔᕈᓐᓇᕋᔭᕐᑐᓂᒃ 
ᑎᒍᔭᐅᒪᕕᓕᐊᕈᓐᓀᓗᓂ, ᐸᓯᔭᑦᓴᓕᐅᕐᑕᐅᒋᐅᕐᑐᓄᓗᐊᖕᖑᐊᖅ, ᐊᒻᒪᓗ ᐃᓱᐊᕐᓭᓲᑦ 
ᐅᖄᖃᑎᖃᕐᓂᒧᑦ ᑐᑭᓯᒋᐊᕐᑎᓯᓂᕐᒧᓗ ᐱᓇᓱᑦᑎᓂᒃ ᐱᓇᓱᓲᓂᒃ ᐃᕐᖃᑐᐃᕕᒻᒥ ᐊᒻᒪᓗ 
ᐸᓯᔭ ᑦᓴᓕᐅ ᕐ ᑕᕕᓂ ᕐᓂ ᒃ .  ᐃ ᑉᐱᒍᓱ ᑦ ᓯᐊᓲᖑᒻᒥᔪ ᑦ ᐸᓯᔭ ᑦᓴᓕᐅ ᕐ ᑕᕕᓂᖅ 
ᑐᑭᓯᒪᑦᓯᐊᕋᓗᐊᕐᒪᖔᑦ ᖃᓄᐃᓘᕐᑕᐅᓕᕐᒪᖔᑦ.

ᐃᓄᐃᑦ ᐊᒥᓱᑦ ᐃᑉᐱᒋᔭᓖᑦ ᓈᒻᒪᓴᑦᓯᐊᓂᕐᒥᒃ ᐃᓪᓗᒥᓂᒃ ᐊᑑᑎᓲᒥᓄᑦ ᐃᓅᓯᕐᒥᓂ 
ᐊᒻᒪᓗ ᓇᑯᕐᓴᑐᑦ ᐃᓪᓗᓕᕆᔨᒃᑯᓂᒃ. ᐃᓄᑐᙯᑦ ᓇᑯᕐᓴᓗᐊᖕᖑᐊᑐᑦ ᐃᓪᓗᖏᑦᑕ 
ᐱᕕᑦᓴᖃᕐᑎᑕᐅᓂᖏᓐᓄᑦ ᑮᑕ ᐃᒥᕐᑕᑕᐅᓲᖑᒻᒪᑕ ᐅᕐᖂᓯᓴᕈᓐᓇᓯᐊᕐᓱᑎᓪᓗ, ᐊᒻᒪᓗ 
ᑖᒃᑯᐊ ᐱᕕᑦᓭᑦ ᐱᒍᑦᔭᐅᓯᐊᓲᑦ ᓄᓇᓕᐅᑉ ᑲᕙᒫᐱᖓᓄᑦ. ᐊᒻᒪᓗ, ᐃᓄᐃᑦ 
ᐱᕐᖃᔭᑦᓯᐊᖏᑦᑐᑦ ᐃᓪᓗᖏᑦ ᐋᕐᕿᒋᐊᕐᑕᐅᒍᓐᓇᑎᑕᐅᓯᔪᕕᓃᑦ ᐃᓱᐊᕐᓯᓂᕐᒧᑦ 
ᐃᓅᓯᕐᒥᓂᒃ.

ᐃᓕᓐᓂᐊᕕᒃ ᐊᒥᓱᓂᒃ ᖃᓄᐃᑦᑐᑐᐃᓐᓇᓂᒃ ᐃᙯᓕᓴᕈᑎᑖᕐᑎᓯᓲᖅ ᐊᒻᒪᓗ ᐊᓯᖏᓐᓂᒃ 
ᓱᖃᑦᓯᓂᕐᓂᒃ ᐅᕕᒐᕐᑐᓄᑦ, ᑕᒪᒃᑯᐊ ᓇᑯᕆᔭᐅᑦᓯᐊᓲᖑᑦᑎᑦ.

ᐃᓄᐃᑦ ᐊᓕᐊᓱᓲᑦ ᐳᓛᕆᐊᕐᑕᐅᓕᑐᐊᕐᕋᒥᒃ, ᐆᑦᑑᑎᒋᓗᒋᑦ ᐆᒪᔪᕐᓂᐊᑎᓄᑦ ᐊᓯᖏᓐᓂᒃ 
ᓄᓇᓕᓐᓄᑦ ᐅᕝᕙᓘᓐᓃᑦ ᐃᓄᓐᓄᑦ ᓂᐅᕐᖁᒋᐊᕐᑐᑐᓄᑦ ᓄᓇᓕᒻᒧᑦ ᑕᑯᓂᐊᕐᓂᒧᑦ 
ᐱᖕᖑᐊᕕᕐᔪᐊᓂᒃ, ᑕᑯᓐᓇᐅᔮᕃᓂᒃ ᐃᖕᖏᖑᐊᕐᑐᓂᓪᓘᓃᑦ. ᐊᓕᐊᓱᓲᑦ ᑲᑐᑦᔨᖃᑎᒌᑦᑐᓂᒃ 
ᐊᖏᔪᒥᒃ ᐊᒻᒪᓗ ᓱᖃᑦᓯᓂᒐᓚᓐᓂᒃ. ᕿᑲᕐᓀᑦ ᐊᓕᐊᒋᔭᐅᑦᓯᐊᓲᖑᒻᒥᔪᑦ ᓄᓇᓕᓐᓄᑦ.

ᐱᕕᑦᓭᑦ ᐅᐃᒪᓇᕐᑐᒨᓕᖓᔪᑦ ᖃᖓᑐᐃᓐᓇᖅ ᐊᑑᑎᔭᐅᑦᓯᐊᕈᓐᓇᓲᑦ ᑭᖕᖒᒪᒋᔭᐅᓕᑐᐊᕋᒥ 
ᐊᒻᒪᓗ ᐊᑑᑎᖃᑦᓯᐊᑑᓂᕋᕐᑕᐅᓱᑎᑦ. ᐳᓖᓯᒃᑯᑦ ᓲᓱᒋᔭᐅᑦᓯᐊᓲᑦ ᓄᓇᓕᓐᓄᑦ ᐊᒻᒪᓗ 
ᐃᓄᐃᑦ ᐅᑉᐱᒍᓱᑦᓯᐊᓲᑦ ᑕᑲᒃᑯᓂᖓ. ᐊᑐᐃᓐᓇᕈᕐᑎᓯᒐᓱᓲᑦ ᓱᖃᑦᓯᓂᕐᓂᒃ 
ᐱᒪᑎᑦᓯᑌᓕᓂᕐᒧᑦ ᐱᑦᔪᑎᒋᓗᒋᑦ ᓄᓇᓖᑦ ᑭᖕᖒᒪᒋᔭᖏᑦ. ᖃᐅᑕᒫᑦ ᑲᑎᒪᓂᖃᓲᑦ 
ᓄᓇᓕᐅᑉ ᑲᕙᒫᐱᖓᓗ ᑐᑭᑖᕋᓱᑦᓱᑎᑦ ᓱᓀᑦ ᐱᐅᓯᐅᒥᒋᐊᕐᑕᐅᔪᑦᓴᐅᒪᖔᑕ ᓄᓇᓕᒻᒥ.

ᓇᑭᑦ ᐱᓯᒪᔪᑦ: 
 > ᓯᐊᕐᕆᔭᕐᕕᒥᒃ
 > ᓄᓇᓕᐅᑉ ᐱᖕᖑᐊᕕᖓᓂᒃ
 > ᐃᑯᐊᓪᓚᑐᕐᓂᐊᑎᒃᑯᓂᒃ
 > ᑐᓴᐅᑎᒥᒃ
 > ᐃᕐᖃᑐᐃᔨᓕᕆᓂᕐᒧᑦ 
ᑲᑎᒪᔨᐊᐱᖏᓐᓂᒃ

 > ᑲᑎᕕᒃᑯᑦ ᓄᓇᓕᓐᓂ 
ᐃᓪᓗᓕᕆᓂᕐᒧᑦ ᐊᓪᓚᕕᒻᒪᕆᖓᓂᒃ 
(KMHB)

 > ᓄᓇᒥ ᑎᒍᒥᐊᕐᑎᑯᓐᓂᒃ
 > ᓄᓇᓕᐅᑉ ᑲᕙᒫᐱᖓᓂᒃ
 > ᐳᓖᓯᒃᑯᓂᒃ
 > ᐊᓪᓚᑖᕐᕕᒥᒃ
 > ᐸᕐᓇᓯᒪᐅᑎᓂᒃ ᐊᐅᓚᑦᓯᓲᒥᒃ
 > ᑕᕐᓴᑲᓪᓚᐅᑉ ᐃᓕᓐᓂᐊᕕᖓᓂᒃ
 > ᓴᕐᓕᐊᑏᑦ ᐯᕆᑦᓯᕕᒻᒥᓗ

ᓄᓇᓕᒃ

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐅᕕᒐᕐᑐᐃᑦ ᐱᒍᓐᓇᓯᐊᕐᑐᑦ ᖃᓄᐃᑦᑐᑐᐃᓐᓇᓂᒃ 
ᓱᖃᑦᓯᓂᕐᓂᒃ, ᐃᓕᓐᓂᐊᕕᒻᒥᓘᓐᓃᑦ ᐅᕕᒐᕐᑐᐃᑦ 
ᐃᓪᓗᔪᐊᖓᓂᓪᓘᓃᑦ.

 + ᐃᓄᑐᙯᑦ ᑲᒪᒋᔭᐅᑦᓯᐊᓲᑦ ᓄᓇᓕᓐᓄᑦ.

 − ᐃᓄᐃᑦ ᐳᓛᕆᐊᖕᖏᓂᕐᓴᐅᓕᕐᑐᑦ ᐳᓛᕆᐊᖃᑦᑕᓂᕐᓴᐅᓯᒪᑦᓱᑎᑦ.

 − ᐃᓚᒌᑦ ᐃᓚᖏᑦ ᓚᐅᑎᓲᖑᒻᒪᑕ ᑕᒪᓐᓇ ᐊᑦᑐᐃᓲᖅ ᓄᓇᓕᐅᑉ 
ᖃᓂᑕᕇᑦᓯᐊᓂᖏᓐᓂᒃ. 

 − ᐅᕕᒐᕐᑐᐃᑦ ᐊᒥᓱᑦ ᐱᑦᓯᐊᓲᖕᖏᑐᑦ ᓄᓇᓕᒻᒥ ᑮᑕ 
ᓱᒐᑦᓴᖃᖕᖏᒧᑦ.

 − ᐃᓪᓗᓕᒫᑲᓭᑦ ᓄᓇᓕᒻᒥ ᓯᑕᒪᓂᒃ ᖃᕆᐊᓖᑦ, ᑕᒪᓐᓇ 
ᓈᒻᒪᓯᐊᖕᖏᓱᓂ ᐃᓚᒌᓄᑦ ᐊᒥᓲᖑᖕᖏᑐᓄᑦ ᐅᕝᕙᓘᓐᓃᑦ 
ᐃᓄᓐᓄᑦ ᐃᓄᑑᑦᓱᑎᑦ ᐃᓪᓗᓕᓐᓄᑦ.

ᐃᓄᐃᑦ 
ᐱᒍᒪᔭᖏᑦ

 • ᐊᒥᓲᓂᕐᓴᓂᒃ ᐱᓇᓱᒐᕐᓂᒃ ᐃᓕᓐᓂᐊᒐᑦᓴᓂᓪᓗ 
ᐱᒪᑎᑦᓯᑌᓕᓂᕐᒨᓕᖓᔪᓂᒃ ᐱᖁᔭᕐᓅᓕᖓᔪᓂᒃ ᐊᒻᒪᓗ 
ᐃᕐᖃᑐᐃᕕᐅᑉ ᒪᓕᒐᖏᓐᓅᓕᖓᔪᓂᒃ.

 • ᐊᒥᓲᓂᕐᓴᓂᒃ ᓱᖃᑦᓯᓂᕐᓂᒃ ᓱᒐᑦᓴᑖᕐᑎᓯᓂᕐᒧᑦ.

 • ᓱᓇᓱᐊᕈᑎᑦᓴᓂᒃ ᑕᑯᓯᒪᒐᓱᓐᓂᒧᑦ ᖃᓄᖅ ᐃᓄᐃᑦ 
ᐃᒻᒥᓂᕐᕿᓯᐊᖕᖏᑐᑦ ᐃᓚᐅᑎᒍᓐᓇᑎᑕᐅᑦᓯᐊᕋᔭᕐᒪᖔᑕ 
ᓱᒐᓚᑦᑐᖃᓕᑐᐊᕐᒪᑦ ᓄᓇᓕᒻᒥ.

 • ᓄᕐᖃᑎᑦᓯᓂᕐᒥᒃ ᒪᖓᑦᓯᓂᕐᒥᒃ ᑐᓴᐅᑎᒃᑯᑦ.

 • ᐃᓕᓐᓂᐊᕋᑦᓴᓂᒃ ᖃᕆᑕᐅᔭᒨᓕᖓᔪᓂᒃ ᐅᕕᒐᕐᑐᓄᑦ. 

 • ᐊᒥᓲᓂᕐᓴᓂᒃ ᐃᑯᐊᓪᓚᑐᕐᓂᐊᑎᑖᕐᓗᑎᑦ.

 • ᐊᒥᓲᓂᕐᓴᓂᒃ ᐃᓪᓗᓂᒃ ᒪᕐᕉᓂᒃ ᖃᕆᐊᓕᓐᓂᒃ.

 • ᐅᕕᒐᕐᑐᐃᑦ ᐃᓪᓗᔪᐊᑦᓴᔭᖓᓂᒃ ᐊᖏᓂᕐᓴᒥᒃ 
ᐃᓱᐊᕐᓂᓴᒥᓪᓗ.

 • ᐅᓐᓄᐊᒥ ᓴᐳᒻᒥᓇᕐᓂᓴᐅᓗᓂ, ᐊᒻᒪᓗ ᐱᓇᓱᑦᑎᑖᕐᓗᑎᑦ 
ᓴᐳᒻᒥᓂᖃᑦᓯᐊᑎᑦᓯᒍᓐᓇᕋᔭᕐᑐᓂᒃ.

 • ᐃᓄᓐᓂᒃ ᓴᓇᒋᐊᕈᓐᓇᑐᓂᒃ ᐱᐅᒃᑯᑎᓂᒃ ᓱᒃᑯᖓᔪᓂᒃ 
ᓄᓇᓕᒻᒥ ᐊᒻᒪᓗ ᐃᑉᐱᒍᓱᑦᓯᐊᕈᓐᓇᑐᓂᒃ ᓄᓇᓕᐅᑉ 
ᐱᕕᑦᓴᖏᓐᓂᒃ.

ᓄᓇᓕᒃ (2)

ᓄᓇᓕᐅᑉ ᓲᖑᓂᖏᑦ
ᐱᓇᓱᑦᑏᑦ ᐊᖓᔪᕐᖄᕆᔭᐅᔪᑦ ᓇᑯᕐᓴᑐᑦ ᐱᒍᓐᓇᓯᐊᕐᓂᒥᒃ ᐯᕆᑦᓯᕕᑦᓯᐊᒥᒃ, 
ᓴᐳᒻᒥᓂᖃᑦᓯᐊᑐᒥᒃ, ᐊᒻᒪᓗ ᑲᒪᑦᓯᐊᓲᒥᒃ ᐱᐊᕋᕐᓂᒃ. ᓱᖃᑦᓯᓂᓕᒫᑦ ᐊᑑᑎᐊᓲᑦ ᐃᓄᐃᑦ 
ᐃᓕᕐᖁᓯᖏᓐᓂᒃ, ᐊᒻᒪᓗ ᐃᓕᓐᓂᐊᕋᑦᓭᑦ ᐁᑦᑐᑕᐅᓲᑦ ᐃᓄᒃᑎᑐᑦ. ᐃᓄᐃᑦ 
ᐊᓕᐊᓱᓲᖑᒻᒥᔪᑦ ᐅᑕᕐᕿᒋᐊᑐᖕᖏᒪᑕ ᐱᐊᕋᖏᑦᑕ ᐃᓂᑖᕐᓂᖏᓐᓄᑦ ᐯᕆᑦᓯᕕᒻᒥ.

ᓄᓇᓕᒃ ᐱᕕᑦᓴᓕᒃ ᐊᒥᓲᖕᖏᑑᒐᓗᐊᓂᒃ ᐃᑲᔪᕐᓂᒧᑦ ᐃᓚᒌᓂᒃ ᐱᓀᓗᑕᓕᓐᓂᒃ. 
ᐆᑦᑑᑎᒋᓗᒍ ᐃᕐᖃᑐᐃᔨᓕᕆᓂᕐᒧᑦ ᑲᑎᒪᔨᐊᐲᑦ, ᐸᕐᓇᓯᒪᐅᑎᖃᕐᓱᓂ ᐱᓂᕐᓗᓲᓄᑦ 
ᐁᑉᐸᒥᓄᑦ ᑖᓐᓇ ᑐᕌᒐᓕᒃ ᐃᑲᔪᕐᓂᒧᑦ ᑕᒪᖏᓐᓂᒃ ᐊᖑᑎᓂᒃ ᐊᕐᓇᓂᓪᓗ 
ᐊᑦᓱᕈᕐᓇᑐᒃᑰᓗᑐᕐᑐᓂᒃ. ᐊᐅᓚᑦᓯᓲᑦ ᖃᓄᐃᑦᑐᑐᐃᓐᓇᓂᒃ ᐱᓇᓱᐊᕈᓯᐊᐱᓐᓂᒃ ᐊᒻᒪᓗ 
ᐅᖄᓲᑦ ᐃᓚᒌᑦᓯᐊᓂᕐᒥᒃ.

ᓄᓇᓕᒃ ᐊᑐᐃᓐᓇᕈ ᕐᑎᓯᓲᖑᒻᒥᔪᖅ ᐃᓕᓐᓂᐊᕋ ᑦᓴᓂ ᒃ ᐱᔭᕆᐊᑭᑦᑐᓂ ᒃ 
ᐱᕈᕐᓭᓯᐊᕐᓂᒨᓕᖓᔪᓂᒃ ᐱᐊᕋᕐᒥᓂᒃ ᐃᑲᔪᕐᓂᒧᑦ ᐃᓚᒌᓂᒃ. ᐱᓇᓱᒐᕐᑖᑎᑦᓯᓲᖅ ᐃᓄᓐᓂᒃ 
ᐃᓯᖏᓐᓂᒃ ᓄᓇᓕᓐᓂᒃ ᐃᓕᓐᓂᐊᑎᑦᓯᓲᓂᒃ ᖃᓄᐃᑦᑐᑐᐃᓐᓇᓂᒃ ᐱᔪᓐᓇᐅᑎᑦᓯᐊᓂᒃ 
ᐱᕈᕐᓭᓯᐊᕐᓂᒨᓕᖓᔪᓂᒃ ᐊᒻᒪᓗ ᐊᑑᑎᖃᑦᓯᐊᑐᓂᒃ ᐃᓅᓯᕐᒥ. ᑕᒪᒻᓇ ᐃᑲᔪᑦᓯᐊᓂᕋᕐᑕᐅᓲᖅ 
ᐃᓕᑦᓯᒍᑎᑦᓯᐊᑖᕐᑎᓯᓂᕐᒧᑦ ᐊᖓᔪᕐᖄᐱᑕᐅᔪᓄᑦ.

ᐊᑖᑕᑦᓯᐊᕆᔭᐅᔪᑦ ᐊᓈᓇᑦᓯᐊᕆᔭᐅᔪᐃᓪᓗ ᐱᒻᒪᕆᐅᑎᑕᐅᑦᓯᐊᑐᑦ ᓄᓇᓕᒻᒥ. ᐃᓚᒥᓄᑦ 
ᐁᑦᑐᐃᓲᑦ ᒪᓕᒐᑦᓴᓯᐊᓂᒃ ᐊᒻᒪᓗ ᐅᖃᑦᓯᐊᓲᑦ ᐃᓚᒥᓄᑦ ᖃᓄᐃᓘᕐᑐᓴᐅᒪᖔᑕ ᐊᒻᒪᓗ 
ᐃᑉᐱᒍᓱᑦᓯᐊᓲᑦ ᐃᕐᖑᑕᖏᑦ ᖃᐅᔨᒪᑦᓯᐊᕋᓗᐊᕐᒪᖔᑕ ᓇᑭᑦ ᐱᓯᒪᒻᒪᖔᑕ. 
ᓲᓱᒋᔭᐅᑦᓯᐊᓲᑦ. ᐳᓛᕆᐊᕐᑕᐅᓯᐊᓲᖑᒻᒥᔪᑦ ᐃᕐᖑᑕᕐᒥᓄᑦ.

ᐃᓚᒌᑦ ᐃᓘᓐᓇᑎᒍᑦ ᖃᓂᑕᕇᑦᓯᐊᓲᑦ. ᐃᓅᖃᑎᒌᑦᓯᐊᓲᑦ ᐊᒻᒪᓗ ᐃᑲᔫᑎᓲᑦ ᐊᓯᒥᓂᒃ. 
ᐃᓄᐃᑦ ᐃᓘᓐᓇᑎᒍᑦ ᑲᒪᑦᓯᐊᓲᑦ ᐃᓚᒥᓂᒃ ᐃᓄᑐᖃᐅᔪᓂᒃ ᐊᒻᒪᓗ ᐃᑲᔪᓲᖏᑦ 
ᓱᓇᒐᓚᓐᓄᑦ ᑲᒪᒋᔭᐅᒋᐊᖃᓲᓄᑦ ᐊᑑᑎᔪᓄᑦ ᑎᒥᒻᒥᒃ.

ᓇᑭᑦ ᐱᓯᒪᔪᑦ
 > ᐃᕐᖃᑐᐃᔨᓕᕆᓂᕐᒧᑦ 
ᑲᑎᒪᔨᐊᐱᖏᓐᓂᒃ

 > ᓴᕐᓕᐊᑏᑦ ᐯᕆᑦᓯᕕᒻᒥᖓᓂᒃ
 > ᐅᕕᒃᑫᑦ ᓴᐳᒻᒥᔨᒃᑯᖏᓐᓂᓗ

ᐃᓚᒌᑦ

ᐃᓚᒌᑦ (2)

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐃᓄᑐᖃᓕᒫᑲᓭᑦ ᐃᑲᔪᕐᑕᐅᓯᐊᓲᑦ ᐃᓚᒥᓄᑦ.

 + ᐃᓘᓐᓇᑎᒍᑦ, ᐃᓚᒌᑦᓯᐊᓲᑦ ᐊᑖᑕᑦᓯᐊᕆᔭᐅᔪᑦ 
ᐊᓈᓇᑦᓯᐊᕆᔭᐅᔪᐃᓪᓗ ᐃᕐᖑᑕᕆᔭᐅᔪᐃᓪᓗ. 

 − ᐃᓄᐃᑦ ᐃᓚᖏᑦ ᐱᒍᓐᓇᖏᑦᑐᑦ ᐯᕆᑦᓯᕕᒻᒥᒃ ᑮᑕ 
ᐊᑭᓕᑦᓴᖃᓗᐊᕐᒪᑕ.

 − ᐃᓄᐃᑦ ᐊᒥᓱᑦ ᐅᑉᐱᒍᓱᑦᓯᐊᔭᓲᖕᖏᑐᑦ ᐅᕕᒃᑫᑦ 
ᓴᐳᒻᒥᔨᒃᑯᖏᓐᓂᒃ, ᐱᓇᓱᑦᑎᖏᓐᓂᓗ ᐅᑉᐱᒪᑕ ᐱᐊᕋᕐᓂᒃ 
“ᑎᓪᓕᒉᓂᕃᑦᓱᑎᒃ”.

 − ᐊᒥᓱᓂᒃ ᐊᑯᓐᓈᖀᓕᒃ ᐊᖓᔪᕐᖄᕆᔭᐅᔪᓂᒃ ᓄᓇᓕᒻᒥ 
ᖃᐅᔨᒪᓂᖃᑦᓯᐊᖏᑦᑐᓂᒃ ᐱᕈᕐᓭᓯᐊᕐᓂᒥᒃ ᐱᐊᕋᕐᓂᒥᒃ.

ᐃᓄᐃᑦ 
ᐱᒍᒪᔭᖏᑦ

 • ᐊᒥᓲᓂᕐᓴᓂᒃ ᐃᓇᖏᕐᑌᔨᑖᕈᒪᔪᑦ ᐯᕆᑦᓯᕕᒻᒥ 
ᐃᑉᐱᒍᓱᑦᓯᐊᓂᕐᒧᑦ ᐯᕆᑦᓯᕕᒃ 
ᐅᒃᑯᐃᖔᑦᓯᐊᖃᑦᑕᕋᓗᐊᕐᒪᖔᖅ ᖃᐅᑕᒫᑦ.

 • ᐃᓚᒌᑦ ᐃᓪᓗᔪᐊᑦᓴᔭᖓᓂᒃ ᐊᒻᒪᓗ ᐸᕐᓇᓯᒪᐅᑎᑖᕐᓗᑎᑦ 
SIPPEᒥᒃ.

 • ᐅᖄᖃᑎᖃᕈᓐᓇᓯᐊᕐᓂᒥᒃ ᐱᓇᓱᑦᑎᒥᒃ ᐅᖄᖃᑎᖃᓲᒥᒃ 
ᐁᑉᐸᕇᓄᑦ ᐱᓀᓗᑕᓕᓐᓄᑦ.

 • ᐊᕐᓀᑦ ᓇᔪᕐᕕᑖᕐᑎᑕᐅᓗᑎᑦ.

 • ᐱᐊᕃᑦ ᓇᔪᕐᕕᑖᕐᑎᑕᐅᓗᑎᑦ.

 • ᐃᓕᓐᓂᐊᒐᑦᓴᓂᒃ ᐱᕈᕐᓭᓯᐊᕐᓂᒨᓕᖓᔪᓂᒃ ᐱᐊᕋᕐᓂᒃ 
ᐅᕕᒐᕐᑐᓄᑦ.

 • ᐅᕕᒃᑫᑦ ᓴᐳᒻᒥᔨᒃᑯᖏᑦ ᐊᒻᒪᓗ  ᓄᓇᓖᑦ 
ᐅᖄᖃᑎᒌᑦᓯᐊᓂᕐᓴᐅᓗᓕᕐᓗᑎᑦ. 

 • ᓱᓇᓱᐊᕋᑦᓴᓂᒃ ᓄᕐᖃᑎᑦᓯᒐᓱᓐᓂᒧᑦ ᐱᔮᕐᓱᓂᕐᒥᒃ 
ᐃᓚᒌᑦᑐᓂᒃ ᐊᒻᒪᓗ ᓲᓱᑦᓴᓂᕐᒥᒃ ᐃᓄᓐᓂᒃ 
ᐅᖃᕆᐊᕐᑐᖃᑦᑕᖁᓗᒋᑦ ᐃᓄᓐᓂᒃ ᐋᓐᓂᑎᕇᓕᑐᐊᕋᒥᒃ.



9

ᓄᓇᓕᐅᑉ ᓲᖑᓂᖏᑦ
ᐊᐅᐸᓘᑉ ᓄᓇᓕᖓ ᐸᕐᓇᑕᐅᕐᖄᓯᒪᔪᖅ ᐊᓪᓚᖑᐊᕐᑕᐅᓯᒪᑦᓱᓂ ᓯᕗᓪᓕᐹᒥ ᐃᓄᐃᑦ 
ᓄᓇᓕᖏᓐᓂᒃ ᑲᓇᑕᐅᑉ ᑕᕐᕋᖓᓂ, ᐊᒻᒪᓗ ᐃᓄᐃᑦ ᐅᐱᒍᓱᑦᓯᐊᑐᑦ ᐊᓕᐊᓱᑦᓯᐊᓱᑦᑎᓪᓗ 
ᑕᑯᒋᐊᒥᒃ ᓄᓇᓕᒻᒥᓂᒃ ᓄᐃᑕᐅᓯᒪᓪᓚᕆᓐᓂᖓᓂᒃ, ᐊᓯᖏᓐᓂᓗ ᓄᓇᓕᓐᓂᒃ ᓄᓇᕕᒻᒥ. 
ᐱᒍᓐᓇᓯᒪᖕᖏᓱᑎᑦ ᐱᕕᑦᓴᓭᓐᓇᓂᒃ ᑭᓯᐊᓂᓕ ᑌᒣᒐᓗᐊᕐᑎᓗᒍ, ᐊᐅᐸᓗᒃ ᐁᑦᑐᐃᓲᖅ 
ᐱᒍᑦᔨᒍᑎᓕᒫᑦᓯᐊᓂᒃ ᑭᖕᖒᒪᒋᔭᐅᓲᓂᒃ ᓄᓇᓕᓐᓄᑦ. ᐃᓄᐃᑦ ᐅᐱᒍᓱᓗᐊᖕᖑᐊᑐᑦ 
ᑯᐊᐸᒃᑯᓂ.

ᐊᐅᐸᓗᒻᒥᐅᑦ ᐃᑉᐱᒋᔭᓖᑦ ᐳᐃᒍᖕᖏᓗᑯᑦᓯᒪᔪᑦ ᐃᓕᕐᖁᓯᖏᑦᑕ ᐊᐅᓚᑦᓯᐊᕐᑕᖏᓐᓂᒃ 
ᐱᒻᒪᕆᐅᑎᑕᖏᓐᓂᓗ ᐊᒻᒪᓗ ᑕᒪ ᒃᑯᓂᖓ ᐃᓯᐅᔨᑦᑌᓕᒻᒪᕆᓲᖑᒻᒥᔪ ᑦ 
ᓲᖑᔫᑎᑦᓯᖏᓐᓇᓕᒫᕋᓱᓲᖑᒻᒥᔪᑦ. ᕿᔪᓕᕆᓂᖅ ᐊᒻᒪᓗ ᐆᒪᔪᕐᓂᐊᓂᖅ ᐊᑑᑎᔭᐅᑦᓯᐊᓲᑦ 
ᐊᖑᑎᓄᑦ, ᐊᕐᓀᑦ ᒥᕐᓱᑎᓪᓗᒋᑦ. ᐃᓘᓐᓇᑎᒍᑦ ᐃᓕᑦᓯᑎᑕᐅᓲᑦ ᐃᓚᒥᓄᑦ ᐅᕝᕙᓘᓐᓃᑦ 
ᖃᓄᐃᑦᑐᑐᐃᓐᓇᓄᑦ ᐱᒍᓐᓇᐅᑎᓄᑦ ᐱᒍᓐᓇᑎᑕᐅᓲᓄᑦ ᓄᓇᓕᒻᒥᒃ, ᐆᑦᑑᑎᒋᓗᒋᑦ 
ᐃᓕᓐᓂᐊᕋᑦᓴᓂᒃ ᐃᓄᐃᑦ ᐃᓕᕐᖁᓯᖏᓐᓂᒃ ᐃᓕᓐᓂᐊᕕᒻᒥ ᐅᕝᕙᓘᓐᓃᑦ 
ᐃᓕᓐᓂᐊᕋᑦᓴᓯᐊᓂᒃ ᐊᐅᓚᑕᐅᓲᓂᒃ ᒥᕐᓱᕕᒻᒥ.

ᒥᕐᓱᕕᒃ ᐱᕕᑦᓴᓯᐊᖅ ᐊᐅᐸᓗᒻᒥᐅᓄᑦ. ᐅᒃᑯᐃᖔᓲᖅ ᐅᓐᓄᑕᒫᑦ ᐊᒻᒪᓗ ᐊᕐᓀᑦ 
ᐅᖃᐅᑎᔭᐅᒍᓐᓇᓲᑦ ᐊᓯᒥᓄᑦ ᖃᓄᐃᓘᕐᑐᓴᐅᓕᕐᒪᖔᑕ. ᐃᓕᓐᓂᐊᒐᑦᓴᓯᐊᑦ 
ᐱᒍᓐᓇᑎᑕᐅᓲᖑᒻᒥᔪᑦ ᐃᓚᖓᓂᒃ, ᒥᕐᓱᒐᑦᓭᑦ ᐁᑦᑐᑕᐅᒨᖑᑦᓱᑎᑦ. ᖃᖓᑐᐃᓐᓇᖅ 
ᐃᓄᑐᙯᑦ ᐁᑦᑐᐃᒍᒪᓲᑦ ᖃᐅᔨᒪᔭᑐᖃᕐᒥᓂᒃ ᒥᕐᓱᕕᒻᒥ ᐊᒻᒪᓗ ᐃᓚᖓᓂᒃ 
ᐃᓕᓐᓂᐊᑎᑦᓯᓲᑦ ᐊᓯᖏᓐᓂᒃ ᐱᔪᓐᓇᐅᑎᑦᓯᐊᓂᒃ, ᐆᑦᑑᑎᒋᓗᒋᑦ ᕿᑐᒻᒪᓭᒋᐅᕐᓴᑎᑦᓯᓱᑎᒃ 
ᐅᕝᕙᓘᓐᓃᑦ ᐸᓂᕐᑎᓯᒋᐅᕐᓴᑎᑦᓯᓱᑎᑦ ᐸᓂᕐᑎᑕᓂᒃ. ᐅᕕᒐᕐᑐᐃᑦ ᐊᒥᓱᑦ ᒥᕐᓱᕕᓕᐊᓲᑦ, 
ᑌᑲᓂ ᐱᒍᓐᓇᓯᐊᕐᑐᑦ ᐁᑉᐸᖃᕆᐊᒥᒃ ᐊᕐᓇᓂᒃ ᐃᓄᒻᒪᕆᐅᖑᓂᕐᓴᐅᔪᓂᒃ 
ᒥᕐᓱᓕᓂᐅᓂᕐᓴᐅᔪᓂᓪᓗ.

ᐃᓄᑐᙯᑦ ᒪᓕᒐᑦᓴᓯᐊᖑᓂᕋᕐᑕᐅᓲᑦ ᖃᐅᔨᒪᓂᖃᑦᓯᐊᓂᖏᓐᓄᑦ ᓄᓇᓕᓐᓄᑦ. ᑐᓴᕋᑦᓭᑦ 
ᐱᒻᒪᐱᐅᔪᑦ ᑐᓴᕐᑎᑕᐅᒋᐊᖃᓕᑐᐊᕋᒥᒃ ᓄᓇᓕᓐᓄᑦ, ᐃᓄᑐᙯᑦ ᐊᐱᕆᔭᐅᓲᑦ 
ᑐᓴᕐᑎᓯᒍᓐᓇᒪᖔᑕ ᓱᒐᓚᑦᑐᖃᓕᑐᐊᕐᒪᑦ. ᐅᓂᒃᑳᖑᐊᕆᐊᕐᑐᓲᑦ ᑐᓴᐅᑎᒃᑯᑦ ᑕᕐᕿᑲᒫᑦ 
ᐊᒻᒪᓗ ᐊᓕᐊᓱᑦᓱᑎᑦ ᐁᑦᑐᐃᓲᑦ ᖃᐅᔨᒪᔭᑐᖃᕐᒥᓂᒃ ᐊᐱᕆᔭᐅᓕᑐᐊᕋᒥᒃ. ᐅᕕᒐᕐᑐᐃᑦ 
ᐊᓕᐊᓱᓲᑦ ᓈᓚᓕᑐᐊᕋᒥᒃ ᐃᓕᑦᓯᓕᑐᐊᕋᒥᓪᓗ ᐃᓄᑐᖃᕐᓂᒃ.

ᐃᓄᐃᑦ ᐃᓄᑦᑎᑑᖏᓐᓇᓕᒫᕐᑐᑦ ᓄᓇᓕᒻᒥ ᐊᒻᒪᓗ ᐊᑑᑎᔭᐅᕐᖄᓲᖅ ᐊᓂᕐᕋᒥ.

ᓇᑭᑦ ᐱᓯᒪᔪᑦ
 > ᑐᓴᐅᑎᒥᒃ
 > ᐊᖑᑏᑦ ᐃᓕᓐᓂᐊᒐᑦᓴᖏᓐᓂᒃ
 > ᓄᓇᓕᐅᑉ ᑲᕙᒫᐱᖓᓂᒃ
 > ᑕᕐᓴᑲᓪᓚᐅᑉ ᐃᓕᓐᓂᐊᕕᖓᓂᒃ
 > ᒥᕐᓱᕕᒻᒥᒃ
 > ᓴᕐᓕᐊᑏᑦ ᐯᕆᑦᓯᕕᖓᓂᒃ
 > ᐅᓇᑕᕐᑎᐊᕋᒃᓂᒃ
 > ᐅᕕᒐᕐᑐᐃᑦ ᐃᓪᓗᔪᐊᖓᓂᓪᓗ

ᐃᓅᓂᖅ

ᐃᓅᓂᖅ (2)

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐊᖑᑎᓕᒫᑲᓭᑦ ᐊᕐᓇᓕᒫᑲᓭᓪᓗ ᖃᐅᔨᒪᓂᖃᑦᓯᐊᑐᑦ ᐊᒻᒪᓗ 
ᐱᔪᓐᓇᐅᑎᖃᑦᓯᐊᑐᑦ ᐊᑑᑎᔪᓂᒃ ᐃᓄᐃᑦ ᐃᓕᕐᖁᓯᖏᓐᓂᒃ.

 + ᐅᕕᒐᕐᑐᐃᑦ ᖃᓄᐃᑦᑐᑐᐃᓐᓇᓂᒃ ᐱᒍᓐᓇᐅᑎᓖᑦ 
ᐃᓕᓐᓂᐊᓂᕐᒧᑦ ᓱᖃᑦᓯᓂᕐᓂᒃ ᐊᑑᑎᔪᓂᒃ ᐃᓄᐃᑦ 
ᐃᓕᕐᖁᓯᖏᓐᓂᒃ ᐅᓇᒻᒥᒍᓱᑐᐊᕐᐸᑕ.

 − ᐅᕕᒐᕐᑐᐃᑦ ᐱᕈᕐᓴᑕᐅᓯᒪᖕᖏᑐᑦ ᐊᑖᑕᒻᒥᓄᑦ ᐊᓈᓇᒻᒥᓄᓘᓐᓃᑦ 
ᐱᔪᓐᓇᐅᑎᖃᑦᓯᐊᖏᓐᓂᓴᐅᔪᑦ ᐊᑑᑎᔪᓂᒃ ᐃᓄᐃᑦ 
ᐃᓕᕐᖁᓯᖏᓐᓂᒃ ᐃᓕᑦᓯᑎᑕᐅᑦᓯᐊᓂᖕᖏᒪᑕ.

 − ᐱᐊᕃᑦ ᐃᓄᑦᑎᑑᑦᓯᐊᖃᔦᕐᑐᑦ.

 − ᐃᓚᖏᑦ ᐅᕕᒐᕐᑐᐃᑦ ᐅᓇᒻᒥᒍᓱᖕᖏᑐᑦ ᐃᓄᐃᑦ 
ᐃᓕᕐᖁᓯᖏᓐᓂᒃ ᐊᒻᒪᓗ ᐱᖕᖑᐊᖔᕈᒪᓲᑦ ᐅᕝᕙᓘᓐᓃᑦ 
ᐱᖕᖑᐊᖔᕈᒪᓲᑦ ᐊᐅᓚᔫᓂᒃ ᐅᕝᕙᓘᓐᓃᑦ ᐊᓪᓚᕕᖃᖔᕈᒪᓲᑦ 
ᖃᕆᑕᐅᔭᒃᑯᑦ.

ᐃᓄᐃᑦ 
ᐱᒍᒪᔭᖏᑦ

 • ᐊᐅᓚᑦᓯᔨᑖᕈᒪᔪᑦ ᐅᕕᒐᕐᑐᓄᑦ ᐅᖄᕆᐊᕐᑐᒍᓐᓇᑐᒥᒃ ᐃᓄᐃᑦ 
ᐃᓕᕐᖁᓯᖕᖏᑦᑕ ᑐᓴᐅᑎᒃᑯᑦ.

 • ᐊᒥᓲᓂᕐᓴᓂᒃ ᐅᖄᔭᐅᒐᑦᓴᓂᒃ ᑐᓴᐅᑎᒃᑯᑦ ᐅᕕᒐᕐᑐᓄᑦ.

 • ᖃᓄᐃᑦᑐᑐᐃᓐᓇᓂᒃ ᓱᓇᓱᐊᕈᑎᑦᓴᓂᒃ ᓲᓱᑦᓴᓂᕐᒧᑦ 
ᐅᕕᒐᕐᑐᓕᒫᓂᒃ ᐅᓇᒻᒥᒍᓱᖁᓪᓗᒋᑦ ᐃᓄᐃᑦ 
ᐃᓕᕐᖁᓯᖏᓐᓂᒃ.

 • ᐊᒥᓲᓂᕐᓴᓂᒃ ᐃᓕᓐᓂᐊᕋᑦᓴᓂᒃ ᐃᓄᑦᑎᑐᑦ.



11

ᓄᓇᓕᐅᑉ ᓲᖑᓂᖏᑦ
ᓄᓇᓕᐅᑉ ᖁᐊᖃᐅᑎᐊᓗᖓ ᐱᕕᑦᓴᓯᐊᖅ ᓂᕿᑖᕐᑎᓯᓂᕐᒧᑦ ᓄᓇᓕᓐᓂᒃ. ᐁᑦᑐᐃᓲᖅ 
ᓂᕿᑐᐃᓐᓇᓂᒃ ᐊᑭᖃᖕᖏᑐᓂᒃ ᓄᓇᓕᓕᒫᓄᑦ ᐊᒻᒪᓗ ᐃᓘᓐᓇᑎᒍᑦ ᐃᓗᓕᖃᑦᑕᑐᖅ. 
ᓯᕗᓪᓕᐅᔭᐅᓲᓂᒃ, ᐊᒻᒪᓗ ᐃᓄᓕᒫᑦ ᓂᕿᑐᐃᓐᓇᑖᕈᓐᓇᑐᖅ ᐊᒥᐊᒃᑯᑐᓂᒃ. 
ᐊᑐᕐᑕᐅᓲᖑᒻᒥᔪᖅ ᐃᓄᓐᓄᑦ ᖁᐊᖃᐅᑎᐊᓗᖃᖕᖏᑐᓄᑦ ᐊᖏᔪᒥᒃ ᐊᓂᕐᕋᒥᓂ ᑌᒣᒻᒪᑦ 
ᓴᓂᕐᕓᕕᑦᓴᑖᕆᐊᖃᕐᓱᑎᑦ ᓴᓂᕐᕓᓂᕐᒧᑦ ᓂᕿᑐᐃᓐᓇᖏᓐᓂᒃ ᐊᖏᔪᓂᒃ.

ᐊᒡᒍᐃᓂᖅ ᐱᒻᒪᕆᐅᑦᓯᐊᑐᖅ ᐃᓄᓐᓄᑦ ᐊᒥᓱᓄᑦ. ᐊᐅᐸᓗᒻᒥᐅᑦ ᐊᒥᓱᑦ ᓂᕿᑖᕐᑎᓯᓲᑦ 
ᑭᖕᖒᒪᑦᓯᔪᓄᑦ, ᐃᓄᑐᖃᕐᓄᓗᐊᖕᖑᐊᖅ. ᐃᓄᑐᙯᑦ, ᐱᕈᕐᑐᕕᓃᑦ ᓂᕿᑐᐃᓐᓇᓂᒃ ᑭᓯᐊᓂ 
ᓂᕆᖃᑦᑕᓯᒪᑦᓱᑎᑦ, ᐃᑉᐱᒋᔭᓖᑦ ᑎᒥᖏᑦ ᓴᖕᖐᓂᕐᓴᐅᓕᕐᓂᖓᓂᒃ ᓂᕿᓄᑦ 
ᓂᐅᕕᕐᑕᐅᓲᓂᒃ ᓂᐅᕕᕐᓂᐊᕕᓐᓂᒃ. ᐃᓄᐃᑦ ᖃᐅᔨᒪᑦᓯᐊᑐᑦ ᐃᓄᑐᙯᑦ ᑭᖕᖒᒪᒋᔭᕐᒥᓂᒃ 
ᓱᓇᐅᕝᕙ ᐊᒥᐊᒡᒍᐃᓂᕋᓱᓲᑦ ᙯᖁᔨᓲᖑᑦᓱᑎᓪᓗ ᐃᓄᑐᖃᕐᓂᒃ ᕈᓐᓇᑕᓕᒫᕐᒥᓂᒃ 
ᐃᑉᐱᒍᓱᑦᓯᐊᓂᕐᒧᑦ ᓂᕿᑐᐃᓐᓇᑐᑦᓯᐊᕈᓐᓇᕋᓗᐊᕐᒪᖔᑕ ᐃᖃᓗᕕᓂᕐᓂᓗ.

ᓄᓇᓖᑦ ᓇᑯᕐᓴᓯᐊᓲᑦ ᐱᒍᓐᓇᕆᐊᒥᒃ ᖃᓄᐃᑦᑐᐃᓐᓇᓂᒃ ᐆᒪᔪᕐᓂᒃ. ᑕᑯᔭᐅᒍᓐᓇᑐᑦ ᑕᓰᑦ 
ᓴᓂᖏᓐᓂᒃ ᐊᒻᒪᓗ ᑐᑦᑐᐃᑦ ᐊᕐᖁᑎᖓᓂ. ᐃᓄᐃᑦ ᐃᖃᓗᓐᓂᐊᕈᓐᓇᓯᐊᓲᑦ, 
ᐆᒪᔪᕐᓂᐊᕈᓐᓇᓯᐊᓲᖑᑦᓱᑎᓪᓗ, ᓄᓂᕙᒋᐊᕈᓐᓇᓯᐊᓲᖑᑦᓱᑎᓪᓗ ᐸᐅᕐᖓᖁᑎᓂᒃ, 
ᐆᒪᔪᕐᓂᒃ ᐃᒪᕐᒥᐅᑕᓂᒃ, ᒪᓐᓂᑕᕆᐊᕈᓐᓇᓯᐊᓲᖑᑦᓱᑎᓪᓗ.

ᓄᓇᓖᑦ ᓇᓗᖕᖏᑐᑦ ᓄᓇᒥ ᓴᓂᐊᓃᑦᑐᒥ ᓄᓇᓕᒻᒥᓂᒃ, ᐊᒻᒪᓗ ᐃᓅᖃᑎᒥᓂᒃ ᐃᑲᔫᑎᓲᑦ 
ᐱᒍᓐᓇᓂᕐᒧᑦ ᖃᓄᐃᑦᑐᑐᐃᓐᓇᓂᒃ ᓂᕿᑐᐃᓐᓇᓂᒃ. ᐊᒥᓱᓂᒃ ᖃᓄᐃᑦᑐᑐᐃᓐᓇᓂᒃ 
ᐆᒪᔪᖃᕐᒪᑦ, ᐆᒪᔪᕐᓂᐊᑏᑦ ᐊᒥᓱᑦ ᐊᐅᐸᓗᓕᐊᓲᑦ ᐆᒪᔪᕐᓂᐊᕆᐊᕆᐊᕐᑐᓂᕐᒧᑦ ᓄᓇᓕᐅᑉ 
ᓴᓂᐊᓂ. ᓄᓇᓕᐅᑉ ᐅᒥᐊᖓ ᖁᐊᕐᑕᐅᑉ ᓴᓂᖓᓅᓲᖅ, ᑖᕙᓂ ᕿᓚᓗᒉᑦ ᐊᒥᓲᓂᕐᓴᐅᔪᑦ, 
ᐊᒻᒪᓗ ᐊᕐᕌᒍᑕᒫᑦ ᓂᐅᕐᕈᓯᒋᐊᕐᑐᓲᑦ ᑐᑦᑐᕕᓂᕐᓂᒃ ᑲᖏᕐᓱᐊᓗᑦᔪᐊᒧᑦ.

ᐃᓕᓐᓂᐊᕕᒃ ᖃᓄᐃᑦᑐᑐᐃᓐᓇᓂᒃ ᐸᕐᓇᓯᒪᐅᑎᓕᒃ ᓂᕆᑫᓂᕐᒧᑦ ᐃᓕᓐᓂᐊᑎᓂᒃ, 
ᐆᑦᑑᑎᒋᓗᒋᑦ ᐸᕐᓇᓯᒪᐅᑎᒃ “Breakfast Club” ᐅᓪᓚᕈᒥᑕᕐᑎᓯᓂᕐᒧᑦ ᐃᓕᓐᓂᐊᑎᓄᑦ 
ᐊᒻᒪᓗ ᐸᕐᓇᓯᒪᐅᑎᒃ ᐊᓱᒪ “Asuma”, ᑖᓐᓇ ᐸᕐᓇᓯᒪᐅᑎᒃ ᓂᕿᑖᕐᑎᓯᓲᖅ ᓂᕆᓐᓇᒥ 
ᕿᑎᕋᓕᒻᒥ ᐱᖓᓱᕕᑦᓱᓂ ᐱᓇᓱᐊᕈᓯᑕᒫᑦ, ᐊᒻᒪᓗ ᐊᑭᖃᖕᖏᑐᓂᒃ, ᐁᑦᑐᐃᓲᖑᒻᒥᔪᖅ 
ᐅᖁᒻᒥᓗᑦᓯᐊᓂᒃ ᐊᑐᐃᓐᓇᕈᕐᑎᑕᕕᓂᕐᓂᒃ ᐃᓕᓐᓂᐊᑎᑦᓯᔨᓄᑦ ᐃᓕᓐᓂᐊᑎᓄᓪᓗ. 
ᐃᓕᓐᓂᐊᕕᒃ ᐃᓕᓐᓂᐊᕋᑦᓴᖃᕐᒥᔪᖅ ᐃᒐᒋᐅᕐᓴᓂᕐᒧᑦ ᖃᐅᔨᒪᔭᐅᑦᓯᐊᑐᓂᒃ 
ᐊᑑᑎᔭᐅᑦᓯᐊᓲᖑᑦᓱᓂᓪᓗ, ᑕᒪᑐᒧᖓ ᐃᓕᓐᓂᐊᑏᑦ ᐃᓕᑦᓯᑎᑕᐅᑦᓯᐊᓲᖑᑦᓱᑎᑦ 
ᓇᑲᑎᕇᑦᓯᐊᓂᕐᒥᒃ, ᐊᑐᐃᓐᓇᕈᕐᑎᓯᓂᕐᒥᒃ, ᐃᒐᓂᕐᒥᓗ ᓂᕿᑐᐃᓐᓇᓂᒃ. ᐊᓱᐃᓛ 
ᓂᕿᑐᐃᓐᓀᑦ ᐁᑦᑐᑕᐅᓲᑦ ᐃᓄᑐᖃᕐᓄᑦ.

ᐅᕕᒐᕐᑐᐃᑦ ᐃᓪᓗᔪᐊᖓ ᐱᒍᓐᓇᑎᑦᓯᓲᖑᒻᒥᔪᖅ ᐃᓕᓐᓂᐊᕋᑦᓴᓂᒃ ᐃᒐᒋᐅᕐᓴᓂᕐᒧᑦ 
ᐅᕕᒐᕐᑐᓄᑦ ᐁᑦᑐᐃᓲᖑᒻᒥᓱᑎᑦ ᐅᖁᒻᒥᓗᕐᓂᒃ ᐊᑭᖃᖕᖏᑐᓂᒃ.

ᓄᓇᓖᑦ ᐱᒍᓐᓇᓯᐊᕐᑐᑦ ᐆᒪᔪᕐᓂᐊᑎᑦᓯᐊᑦ ᓇᑲᑎᕆᔨᑦᓯᐊᓗ ᐱᔪᓐᓇᐅᑎᑦᓯᐊᖏᓐᓂᒃ.

ᓇᑭᑦ ᐱᓯᒪᔪᑦ
 > ᓄᓇᓕᐅᑉ ᖁᐊᖃᐅᑎᐊᓚᖓᓂᒃ
 > ᑯᐊᐸᒃᑯᓂᒃ
 > ᐆᒪᔪᕐᓂᐊᑎᒃᑯᑦ ᐃᑲᔪᕐᓯᕕᖓᓂᒃ
 > ᑕᕐᓴᑲᓪᓚᐅᑉ ᐃᓕᓐᓂᐊᕕᖓᓂᒃ
 > ᓴᕐᓕᐊᑏᑦ ᐯᕆᑦᓯᕕᖓᓂᒃ
 > ᐅᕕᒐᕐᑐᐃᑦ ᐃᓪᓗᔪᐊᖓᓂᓪᓗ

ᓂᖀᑦ

ᓂᖀᑦ (2)

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐃᓄᑐᙯᑦ ᐊᒥᓱᓂᒃ ᐱᕕᑦᓴᓖᑦ ᓂᕿᑐᐃᓐᓇᑖᕐᓂᒧᑦ.

 + ᐊᓂᕐᕋᐅᑉ ᓯᓚᑖᓂ, ᐅᕕᒐᕐᑐᐃᑦ ᐱᒍᓐᓇᓯᐊᕐᑐᑦ 
ᓂᕿᑖᕐᓂᒧᑦ.

 − ᐃᓄᐃᑦ ᐃᓚᖏᑦ, ᐅᕕᒐᕐᑐᐃᓗᐊᖕᖑᐊᑦ, ᒪᒪᕐᓴᓂᕐᓴᐅᓲᑦ 
ᓂᕿᑦᓯᐊᖑᖕᖏᑐᓂᒃ ᒪᒪᕐᓴᖏᓐᓂᓴᐅᑦᓱᑎᑦ ᓂᕿᑦᓯᐊᓂᒃ. 

 − ᐊᒡᒍᐃᓂᑦᓯᐊᖃᑦᑕᓂᖅ ᐊᓯᑦᔨᓯᒪᓕᕐᑐᖅ, ᐊᒻᒪᓗ ᐃᓄᐃᑦ 
ᐃᑉᐱᒋᔭᓖᑦ ᖄᐅᑕᒫᑦ ᐱᒍᓐᓇᖃᔦᕐᓂᒥᒃ ᓂᕿᑐᐃᓐᓇᓂᒃ 
ᐊᒡᒍᑕᐅᓂᕐᓴᐅᖃᑦᑕᓯᒪᑎᓪᓗᑎᑦ. 

 − ᓯᓚᐅᑉ ᐊᓯᑦᔨᓂᖓ ᐊᑦᑐᐃᓯᒪᓕᕐᑐᖅ 
ᓂᕿᑐᐃᓐᓇᖃᑦᓯᐊᖏᓐᓂᓴᐅᑎᑦᓯᓱᓂ. 

 − ᓂᖀᑦ ᐊᑭᑭᓪᓕᒋᐊᕐᑕᐅᓂᖏᑦ ᒪᓕᑦᑐᑦ ᐅᖁᒣᓐᓂᖏᓐᓂᒃ, 
ᐃᓄᐃᑦ ᓈᒻᒪᓴᖕᖏᑑᓲᑦ ᓂᕿᓂᒃ ᐅᕿᓐᓂᓴᓂᒃ 
ᐊᑭᑭᓪᓕᒋᐊᖏᓐᓂᓴᐅᓂᖏᓐᓄᑦ ᓂᕿᓂᒃ ᐅᖁᒣᑦᑑᓂᕐᓴᐅᔪᓂᒃ. 
ᓱᓇᐅᕝᕙ, ᐸᐅᕐᖓᐅᔦᑦ ᐊᑭᑐᓂᕐᓴᐅᓚᕿᓲᑦ ᐱᕈᕐᑐᔦᑦ 
ᐴᕐᑕᐅᓯᒪᔪᓂᒃ.

ᐃᓄᐃᑦ 
ᐱᒍᒪᔭᖏᑦ

 • ᐱᐅᓂᕐᓴᒥᒃ ᐸᕐᓇᓯᒪᐅᑎᒥᒃ ᑮᓇᐅᔭᖃᕐᑎᓯᒍᓐᓇᑐᒥᒃ 
ᓲᓱᑦᓴᓂᕐᒧᑦ ᐃᓄᓐᓂᒃ ᓂᕆᑦᓯᐊᓂᕐᒥᒃ ᓂᕿᑦᓯᐊᖑᓂᕐᓴᓂᒃ. 

 • ᒪᓕᒐᕐᑖᕈᒪᔪᑦ ᓂᕿᓕᐅᕐᓂᒨᓕᖓᔪᓂᒃ ᓴᓂᕐᕙᑕᐅᓗᑎᑦ 
ᓂᕿᑦᓯᐊᑦ ᓴᓂᖏᓐᓂ ᓂᐅᕕᕐᓂᐊᕕᒻᒥ ᓲᓱᑦᓴᓂᕐᒧᑦ 
ᐃᓄᓐᓂᒃ ᐃᒐᓂᕐᒧᑦ ᑖᒃᑯᓂᖓ ᓂᕿᑦᓯᐊᓂᒃ.

 • ᓂᕿᑖᕈᑎᑦᓴᑖᕐᓗᑎᑦ.

 • ᐊᒥᓲᓂᕐᓴᓂᒃ ᑮᓇᐅᔭᕐᑖᓗᑎᒃ ᑐᕌᒐᓕᓐᓂᒃ ᓂᕿᑐᐃᓐᓇᓂᒃ.

ᓄᓇᓕᐅᑉ ᓲᖑᓂᖏᑦ
ᐊᑑᑎᑦᓯᐊᖃᑦᑕᓂᖅ ᓱᖃᑦᓯᓂᕐᓂᒃ ᓯᓚᒥ ᐊᑑᑎᔭᐅᑦᓯᐊᓲᖅ ᐊᐅᐸᓗᒻᒥ ᐊᒻᒪᓗ 
ᐱᒻᒪᕆᐅᑦᓯᐊᑎᑕᐅᓲᖅ ᐃᓗᓯᖃᑦᓯᐊᓂᕐᒧᑦ ᖃᓄᐃᖕᖏᓯᐊᕐᓂᒧᓪᓗ. ᐃᓚᒌᓕᒫᑲᓭᑦ 
ᒪᓕᑦᑎᓯᓲᑦ ᐱᐊᕋᕐᒥᓂᒃ ᓄᓇᒧᑦ, ᐊᒻᒪᓗ ᐃᓄᓕᒫᒃᑯᑦ ᓯᓚᓕᐊᓲᑦ ᓯᓚᑦᓯᐊᖑᑐᐊᕐᒪᑦ. 
ᐅᕕᒐᕐᑐᐃᑦ ᐃᓕᓐᓂᐊᑎᑕᐅᓲᑦ ᓄᓇᐅᑉ ᒥᑦᓵᓄᑦ ᒥᑭᔫᓂᖏᓐᓂᒃ ᐊᒻᒪᓗ ᐃᓕᑦᓯᓯᐊᓲᑦ 
ᐊᖓᔪᕐᖄᒥᓂᒃ ᐅᕝᕙᓘᓐᓃᑦ ᐊᓯᒥᓂᒃ ᐃᓚᒥᓂᒃ. ᐃᓅᓱᑦᑑᓕᕋᒥ, ᓇᓗᓇᖕᖏᑐᒥ 
ᓄᓇᓕᐊᕈᓐᓇᓯᐊᓲᑦ.

ᓄᓇᓖᑦ ᖃᐅᔨᒪᔭᖃᑦᓯᐊᑐᑦ ᓄᓇᒥ ᓴᓂᐊᓃᑦᑕᒥᒃ ᓄᓇᓕᖓᓂᒃ, ᐊᒻᒪᓗ ᓄᓇᓕᖓ 
ᓄᐃᑕᐅᓯᒪᔪᖅ ᐆᒪᔪ ᕐᓂᐊᕕᒋᔭᐅᔪᑐᖃᐅᓲᒥ . ᐃᓄᐃᑦ ᓇᓗᓀᕐᓰᓯᒪᕗᑦ 
ᐊᓪᓚᓂᐊᕐᓯᒪᑦᓱᑎᓪᓗ ᒪᙯᕝᕕᓕᒫᑦᓯᐊᓂᒃ ᐁᑦᑐᐃᓯᐊᕐᓂᒧᑦ ᑖᒃᑯᓂᖓ ᖃᐅᔨᒪᓂᕐᓂᒃ 
ᑭᖑᕚᕇᓄᑦ ᓄᑲᕐᓯᓄᑦ ᐊᒻᒪᓗ ᓄᓇᖏᓐᓂᒃ ᐅᑎᕐᑎᑕᐅᒐᓱᑦᓱᑎᑦ. ᓄᓇᓕᒻᒥ ᐊᒥᓱᓂᒃ 
ᐆᒪᔪᕐᓂᐊᑎᖃᑦᓯᐊᑐᖅ ᐱᔪᓐᓇᐅᑎᖃᑦᓯᐊᑐᓂᒃ.

ᐃᓕᓐᓂᐊᕕᒃ, ᐆᒪᔪᕐᓂᐊᑎᒃᑯᑦ ᐃᑲᔪᕐᓯᕕᖓᓗ, ᐅᓇᑕᕐᑎᐊᕃᓪᓗ ᐱᕕᑦᓴᐅᓯᐊᖑᓂᕋᕐᑕᐅᓲᑦ 
ᐅᕕᒐᕐᑐᓄᑦ ᐃᓕᑦᓯᓯᒪᑦᓯᐊᓂᕐᒧᑦ ᓄᓇᐅᑉ ᒥᑦᓵᓄᑦ. ᐊᑐᐃᓐᓇᕈᕐᑎᓯᓲᑦ ᓱᖃᑦᓯᓂᕐᓂᒃ 
ᓯᓚᒥ, ᒪᙯᒋᐊᕐᑐᓂᕐᒥᒃ, ᐊᒻᒪᓗ ᓱᖃᑦᓯᓂᕐᓂᒃ ᐃᓕᓐᓂᐊᑎᑦᓯᓂᕐᒧᑦ ᐅᕕᖓᕐᑐᓂᒃ 
ᐊᓐᓇᐅᒪᒐᓱᐊᕐᓂᒥᕐ ᑕᕐᕋᒥ. ᐅᓇᑕᕐᑎᐊᕃᑦ ᐸᕐᓇᓯᒪᐅᑎᖓ ᐸᕐᓇᓯᒪᐅᑎᑦᓯᐊᖑᓂᕋᕐᑕᐅᔪᖅ, 
ᐊᒻᒪᓗ ᑐᕌᒐᖃᕐᓱᓂ ᐱᒪᑎᑦᓯᑌᓕᓂᕐᒥᒃ ᐱᓂᕐᓗᓂᕐᒥᒃ ᓚᕋᓕᓐᓂᒥᓪᓗ ᐁᑦᑐᐃᓱᑎᑦ 
ᐃᓕᓐᓂᐊᕋᑦᓴᓂᒃ ᐊᒻᒪᓗ ᓱᖃᑦᓯᓂᕐᓂᒃ ᓯᓚᒥ.

ᓱᖃᑦᓯᓂᖃᓕᑐᐊᕐᒪᑦ ᓯᓚᒥ ᐃᓕᓐᓂᐊᑎᓄᑦ, ᐃᓄᑐᙯᑦ ᐊᓕᐊᓱᓲᑦ ᐃᑲᔪᑐᐊᕋᒥᒃ 
ᒪᓕᑦᓱᑎᑦ, ᐁᑦᑐᐃᑐᐊᕋᒥᓪᓗ ᒪᓕᒐᕐᓂᒃ, ᐊᒻᒪᓗ ᐃᓕᓐᓂᐊᑎᑦᓯᑐᐊᕋᒥᒃ ᓄᓇᐅᑉ ᒥᑦᓵᓄᑦ. 
ᐃᓕᓐᓂᐊᑎᑦᓯᓲᑦ ᖃᐅᔨᒪᔭᑐᖃᕐᒥᓂᒃ ᐱᕈᕐᑐᔦᑦ ᒥᑦᓵᓄᑦ ᐊᒻᒪᓗ ᐆᒪᔪᐃᑦ ᒥᑦᓵᓄᑦ 
ᐊᒻᒪᓗ ᖃᓄᖅ “ᑐᑭᓯᒪᑦᓯᐊᕈᓐᓇᒪᖔᑕ” ᓄᓇᒥᒃ.

ᓄᓇ ᒪᒥᓴᕐᕕᓯᐊᖑᓂᕋᕐᑕᐅᓲᖅ ᐃᓄᓐᓄᑦ ᐊᒥᓱᓄᑦ. ᐅᑉᐱᒍᓱᑦᑐᑦ ᐸᐅᕐᖓᑕᕆᐊᕐᓂᖅ 
ᐱᐅᔫᒻᒪᑦ ᐊᕿᐊᕈᕐᒧᑦ ᑭᓯᐊᓂᐅᖕᖏᑐᖅ ᑭᓯᐊᓂᓕ ᐊᓂᕐᓂᒧᓪᓗ. ᐃᓄᐃᑦ ᐊᓕᐊᒋᔭᖃᕐᐳᑦ 
ᑐᓵᒋᐊᒥᒃ ᓯᓚᐅᑉ ᓂᐸᖓᓂᒃ ᒪᙯᓕᑐᐊᕋᒥᒃ, ᑮᑕ ᑕᒪᓐᓇ ᐃᕐᙯᑎᑦᓯᓲᖑᒻᒪᑦ 
ᐊᓕᐊᓇᕐᑐᓂᒃ ᐊᑑᑎᓯᒪᔭᖏᓐᓂᒃ ᐱᐊᕋᐅᑎᓪᓗᑎᑦ ᐊᐅᓪᓚᔨᔭᕐᒥᓂᒃ. ᓄᓇᓕᐊᕐᓂᖅ 
ᐊᓕᐊᓇᑦᓯᐊᑐᖅ ᐊᒻᒪᓗ ᓱᖃᑦᓯᓂᑦᓯᐊᖅ, ᐅᐱᕐᖓᓴᒥᓗᐊᖕᖑᐊᖅ ᐅᑭᐊᑦᓴᒥᓗᐊᖕᖑᐊᖅ, 
ᐆᒪᔪᖃᑦᓯᐊᓕᑐᐊᕋᒥᒃ ᓄᓇᒥ ᐆᒪᔪᕐᓂᐊᓂᕐᒧᑦ.

ᓄᓇᓕᐅᑉ ᐅᒥᐊᖓ ᐱᕕᑦᓴᓯᐊᖑᓂᕋᕐᑕᐅᓲᖅ. ᐊᑐᕐᑕᐅᓲᖅ ᐆᒪᔪᕐᓂᐊᓂᕐᒧᑦ ᐆᒪᔪᓂᒃ 
ᐃᒪᕐᒥᐅᑕᓂᒃ ᓄᓇᓕᓐᓄᑦ, ᐊᑐᕐᑕᐅᓲᖑᒻᒥᔪᖅ ᓄᓂᕙᒋᐊᕐᑐᑎᓯᓂᕐᒧᑦ ᕿᑭᕐᑕᑲᓪᓚᒧᑦ 
ᐃᓄᓐᓄᑦ, ᐅᕝᕙᓘᓐᓃᑦ ᒪᙯᕝᕕᓕᐊᕐᑎᓯᓂᕐᒧᑦ ᐃᓕᓐᓂᐊᑎᓂᒃ.

ᓇᑭᑦ ᐱᓯᒪᔪᑦ
 > ᐆᒪᔪᕐᓂᐊᑎᒃᑯᑦ ᐃᑲᔪᕐᓯᕕᖓᓂᒃ
 > ᓄᓇᓕᐅᑉ ᑲᕙᒫᐱᖓᓂᒃ
 > ᐅᓇᑕᕐᑎᐊᕋᕐᓂᒃ
 > ᐅᐃᒪᓇᕐᑐᓯᐅᑎᒃᑯᑦ ᐅᒥᐊᖓᓂᒃ
 > ᑕᕐᓴᑲᓪᓚᐅᑉ ᐃᓕᓐᓂᐊᕕᖓᓂᓪᓗ

ᓄᓇ

ᓄᓇ (2)

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐅᕕᒐᕐᑐᐃᑦ ᖃᓄᐃᑦᑐᑐᐃᓐᓇᓂᒃ ᐱᒍᓐᓇᐅᑎᓖᑦ 
ᐃᓕᓐᓂᐊᓂᕐᒧᑦ ᓄᓇᐅᑉ ᒥᑦᓵᓄᑦ ᐊᒻᒪᓗ 
ᖃᐅᔨᒪᓂᖃᑦᓯᐊᑖᕐᓗᑎᑦ ᒥᑭᔪᐊᐱᐅᓂᖏᓐᓂᒃ. 

 + ᓄᓇᓕᒃ ᐁᑦᑐᐃᓲᖅ ᖃᓄᐃᑦᑐᑐᐃᓐᓇᓂᒃ ᐱᒍᓐᓇᐅᑎᓂᒃ 
ᓯᓚᒥ ᐊᑐᕐᑎᓯᑦᓱᓂ ᓄᓇᓕᐅᑉ ᐅᒥᐊᖓᓂᒃ. 

 − ᐃᓚᒌᑦ ᐃᓚᖏᑦ ᓄᓇᓕᐊᓲᖕᖏᑐᑦ ᑮᑕ 
ᓄᓇᓕᐊᕈᑎᑦᓴᖃᖕᖏᒪᑕ ᐅᕝᕙᓘᓐᓃᑦ ᐊᓂᕐᕋᓯᒪᖔᕈᒪᒻᒪᑕ. 

 − ᐃᓅᓱᑦᑐᐃᑦ ᐃᓕᓐᓂᐊᑕᕐᒥᓂᒃ ᓄᕐᖃᓰᓐᓇᑐᕕᓃᑦ 
ᐃᓚᐅᑎᑕᐅᖕᖏᑐᑦ ᐅᓇᑕᕐᑎᐊᕋᕐᓂᒃ. 

 − ᐃᓄᑐᙯᑦ ᐆᒪᔪᕐᓂᐊᑏᑦ ᐱᐅᒃᑯᑎᖃᑦᓯᐊᖏᑦᑐᑦ 
ᐱᒍᓐᓇᓯᐊᖕᖏᑐᑦ ᐆᒪᔪᕐᓂᐊᑎᒃᑯᑦ ᐃᑲᔪᕐᓯᕕᖓᓂᒃ ᑮᑕ 
ᐆᒪᔪᕐᓯᐅᓲᖕᖏᒪᑕ ᐊᒥᓱᓂᒃ ᐊᓯᖏᑦ ᐆᒪᔪᕐᓂᐊᑏᑦ 
ᐱᐅᒃᑯᑎᖃᑦᓯᐊᑐᑦ ᐆᒪᔪᑦᓯᐊᓲᖑᑎᓪᓗᒋᑦ ᐊᒥᓲᓂᕐᓴᓂᒃ. 

 − ᑎᒥᐅᔪᐃᑦ ᐊᒥᓲᖕᖏᑑᒐᓗᐊᑦ ᐅᓇᒻᒥᒍᓱᑦᑐᑦ ᐊᐅᐸᓘᑉ 
ᓄᓇᖓᑕ ᐱᕕᑦᓴᖏᓐᓂᒃ, ᑭᓯᐊᓂ ᐊᑑᑎᔭᖏᑦ 
ᐊᑦᑐᐃᓗᑐᕈᓐᓇᑐᑦ ᐃᒪᐅᑉ ᐱᐅᔫᓂᖓᓂᒃ ᐊᒻᒪᓗ ᓄᓇᒥᒃ, 
ᑕᒪᓐᓇ ᑲᑉᐱᐊᓱᑦᑎᓯᕗᖅ ᐊᒥᓱᓂᒃ ᐊᐅᐸᓗᒻᒥᐅᓂᒃ.

ᐃᓄᐃᑦ 
ᐱᒍᒪᔭᖏᑦ

 • ᐊᒥᓲᓂᕐᓴᓂᒃ ᑐᓴᕋᑦᓴᑖᕐᓗᑎᑦ ᓱᓕᑦᓯᐊᑐᓂᒃ ᐅᔭᕋᕐᓂᐊᑏᑦ 
ᐱᓇᓱᐊᓛᕐᑕᖏᓐᓂᒃ. 

 • ᐅᔭᕋᕐᓂᐊᕕᕕᓂᐅᑉ ᐱᓇᓱᑦᑎᖏᑦᑕ ᐃᓪᓗᖓ 
ᓴᓗᒻᒪᓴᕐᑕᐅᓗᓂ.

 • ᐱᐅᓂᕐᓴᒥᒃ ᐸᕐᓇᓯᒪᐅᑎᑖᕐᓗᓂ ᐆᒪᔪᕐᓂᐊᑎᒃᑯᑦ 
ᐃᑲᔪᕐᓯᕕᖓᓂᒃ ᐆᒪᔪᕐᓂᐊᑎᓄᑦ ᐱᐅᒃᑯᑎᖃᑦᓯᐊᖏᑦᑐᓄᑦ.

 • ᐸᕐᓇᓯᒪᐅᑎᒥᒃ ᐃᓕᓐᓂᐊᑎᑦᓯᓂᕐᒧᑦ ᐊᓐᓇᐅᒪᒐᓱᐊᕐᓂᒥᒃ 
ᑕᕐᕋᒥ ᐃᓄᓐᓄᑦ ᐃᓕᓐᓂᐊᑕᕐᒥᓂᒃ ᓄᕐᙯᓇᓰᓐᓇᓯᒪᔪᓄᑦ.

 • ᐃᓄᐃᑦ ᐃᓚᐅᑦᓯᐊᑎᑕᐅᓗᑎᒃ ᑐᑭᑖᕋᓱᓕᑐᐊᕋᒥᒃ 
ᓄᐃᑦᓯᒐᓱᐊᕐᓂᒥᒃ ᐱᕕᑦᓴᓂᒃ ᓄᓇᒥ ᐃᑉᐱᒍᓐᓂᒧᑦ ᓯᓚᐅᑉ 
ᖃᓄᐃᖕᖏᓯᐊᕐᓂᖓᓄᑦ. 

ᓄᓇᓕᐅᑉ ᓲᖑᓂᖏᑦ
ᐃᓕᓐᓂᐊᕕᒃ ᐱᒻᒪᕆᐅᑎᑦᓯᐊᓂᕋ ᕐᑕᐅᓲᖅ ᓄᓇᓕᒻᒥ , ᐃᓄᐃᑦ ᐆᒥᖓ 
ᑐᑭᖃᕐᑎᓯᓗᐊᖕᖑᐊᑐᑦ ᑮᑕ ᐃᓄᐃᑦ ᐃᑉᐱᒋᔭᖃᕐᒪᑕ ᐃᓕᓐᓂᐊᕕᐅᑉ ᐱᓇᓱᑦᑎᖏᑦ 
ᐃᑉᐱᒍᓱᑦᓯᐊᓲᖑᓂᖏᓐᓂᒃ ᐃᓕᓐᓂᐊᑎᓂᒃ. ᑮᑕ ᐃᓪᓗᐊᕈᓰᑦ ᒥᑭᔫᒻᒪᑕ, ᐃᓕᓐᓂᐊᑎᑦᓯᔩᑦ 
ᑲᒪᑦᓯᐊᓂᕐᓴᐅᒍᓐᓇᓲᑦ ᐃᓕᓐᓂᐊᑎᖏᓐᓂᒃ. ᐃᓕᓐᓂᐊᕕᒃ ᐃᑯᐊᓪᓚᓯᒪᔪᖅ 2014ᒥ, 
ᑕᒐᓕ ᐃᓄᐃᑦ ᐅᐱᒍᓱᑦᓯᐊᑐᑦ ᐃᓕᓐᓂᐊᕕᒻᒥᒃ ᓄᑖᒥᒃ, ᐃᓚᐅᔪᕕᓃᓗᐊᖕᖑᐊᑦ 
ᐸᕐᓇᓯᒪᐅᑎᒥ.

ᓯᕗᓕᕐᑏᑦ ᖃᐅᔨᒪᑦᓯᐊᑐᑦ ᑐᓴᐅᒪᖃᑦᑕᐅᑎᓂᖅ ᐱᒻᒪᕆᐅᓂᕐᓴᐅᒪᑦ ᐊᐅᓚᑦᓯᓯᐊᕐᓂᒧᑦ 
ᓄᓇᓕᒻᒥᒃ. ᐃᑉᐱᒋᔭᓖᑦ ᑐᓴᕐᑎᓯᑦᓯᐊᕆᐊᖃᕆᐊᒥᒃ ᓄᓇᓕᓐᓂᒃ ᓱᒐᓚᑦᑐᖃᓕᕐᒪᖔᑦ 
ᐊᒻᒪᓗ ᐃᓕᓐᓂᐊᑎᓗᒋᑦ ᓄᓇᓖᑦ ᑐᑭᑖᑦᓯᐊᖃᑕᐅᒍᓐᓇᒥᒻᒪᑕ ᑲᑐᑦᔨᖃᑎᒌᓪᓗᑎᑦ. 
ᓯᕗᓕᕐᑏᑦ ᑐᓴᐅᑎᒃᑰᓲᑦ ᐅᕝᕙᓘᓐᓃᑦ ᐊᐱᕐᓱᓲᑦ ᐃᓄᑐᖃᕐᓂᒃ ᐃᑲᔪᕐᑕᐅᒍᓐᓇᒪᖔᑕ 
ᐅᖄᖃᑎᖃᕐᓗᑎᑦ ᓄᓇᓕᓐᓄᑦ. ᐃᓄᐃᑦ ᓈᓚᓲᑦ ᐃᓄᑐᖃᕐᓂᒃ ᐊᒻᒪᓗ ᐅᑉᐱᒍᓱᑦᓯᐊᓲᑦ 
ᖃᐅᔨᒪᔭᑐᖃᖏᓐᓂᒃ.

ᐃᓘᓐᓇᑎᒍᑦ, ᐃᓄᐃᑦ ᐃᑉᐱᒋᔭᖃᕐᐳᑦ ᑎᒥᐅᔪᐃᑦ ᓄᓇᓖᓪᓗ ᐅᖄᖃᑎᒌᑦᓯᓲᖑᓂᖏᓐᓂᒃ 
ᓄᓇᓕᒻᒥ. ᐊᑕᐅᓯᖅ ᐊᒥᓱᓂᒃ ᐸᕐᓇᓯᒪᐅᑎᓂᒃ ᐊᓂᒍᐃᑦᓯᐊᑐᕕᓂᕐᓂᒃ ᐃᓕᓐᓂᐊᕋᑦᓴᐅᕗᑦ 
ᐊᖑᑎᓅᓕᖓᑦᓱᓂ, ᐱᓇᓱᖃᑎᒌᑦᓱᑎᑦ ᓄᓇᓕᐅᑉ ᑲᕙᒫᐱᖓᓂᒃ ᐊᒻᒪᓗ ᓄᓇᒥ 
ᑎᒍᒥᐊᕐᑎᑯᓐᓂᒃ.

ᐃᓄᓕᕆᔩᑦ ᐱᕕᑦᓴᓯᐊᑦ ᐃᓄᓐᓄᑦ ᐊᒥᓱᓄᑦ ᐊᑦᓱᕈᕐᓇᑐᒃᑰᑐᓄᑦ ᐊᓪᓚᕕᐅᑉ ᒪᓕᒋᖏᓐᓂᒃ. 
ᐃᓄᐃᑦ ᐊᒥᓲᖕᖏᑐᑦ ᑐᑭᓯᐊᕈᓐᓇᑐᑦ ᒍᐃᒍᐃᑎᑐᑦ ᐅᕝᕙᓘᓐᓃᑦ ᖃᐅᔨᒪᔪᑦ ᖃᓄᖅ 
ᑕᑕᕐᓭᒋᐊᒥᒃ ᑕᑕᕐᓴᐅᑎᓂᒃ. ᐃᓄᓕᕆᔩᑦ ᐃᑲᔪᕈᓐᓇᑐᑦ ᑮᓇᐅᔭᕐᑖᑎᑕᐅᒐᓱᒋᐊᒥᒃ 
ᑲᕙᒪᒃᑯᓂᒃ, ᓇᓗᓀᒃᑯᑎᑖᕐᓂᒧᑦ ᐃᓅᓕᕐᓱᓂ ᓇᓗᓀᒃᑯᑎᖏᓐᓂᒃ, ᐅᕝᕙᓘᓐᓃᑦ 
ᓇᓗᓀᒃᑯᑎᑖᕐᓂᒧᑦ ᐱᓇᓱᒍᓐᓇᐅᑎᑖᕐᓂᒥᒃ.

ᑲᑎᕕᒃ ᓄᓇᓕᓐᓂ ᐃᓪᓗᓕᕆᓂᕐᒧᑦ ᐊᓪᓚᕕᒻᒪᕆᖓᑕ ᐱᓇᓱᑦᑎᖏᑦ ᐱᒋᐅᕐᓴᑎᑦᓯᓲᑦ 
ᐅᕕᒐᕐᑐᓂᒃ ᑲᒪᑦᓯᐊᕈᓐᓇᕐᓂᒥᒃ ᐊᒻᒪᓗ ᐋᕐᕿᓱᐃᒍᓐᓇᓂᕐᒥᒃ ᐃᑉᐱᒍᓱᑦᓯᐊᓂᕐᒧᑦ 
ᖃᐅᔨᒪᓂᖃᑦᓯᐊᕋᓗᐊᕐᒪᖔᑕ ᓄᓇᓕᒻᒥ ᐃᑉᐱᒍᓱᑦᓯᐊᕈᓐᓇᑐᓂᒃ ᐃᓪᓗᓂᒃ.

ᓇᑭᑦ ᐱᓯᒪᔪᑦ
 > ᐃᑯᐊᓪᓚᑐᕐᓂᐊᑎᒃᑯᓂᒃ
 > ᐅᐃᒪᓇᕐᑐᓕᕆᔨᓂᒃ
 > ᑐᓴᐅᑎᒥᒃ
 > ᐆᒪᔪᕐᓂᐊᑎᒃᑯᑦ ᐃᑲᔪᕐᓯᕕᖓᓂᒃ
 > ᑲᑎᕕᒃᑯᑦ ᓄᓇᓕᓐᓂ 
ᐃᓪᓗᓕᕆᓂᕐᒧᑦ ᐊᓪᓚᕕᒻᒪᕆᖓᓂᒃ

 > ᓄᓇᓕᐅᑉ ᑲᕙᒫᐱᖓᓂᒃ
 > ᒥᕐᓱᕕᒻᒥᒃ
 > ᐃᓄᓕᕆᔨᒃᑯᓂᒃ
 > ᓴᕐᓕᐊᑏᑦ ᐯᕆᑦᓯᕕᖓᓂᒃ
 > ᑕᕐᓴᑲᓪᓚᐅᑉ ᐃᓕᓐᓂᐊᕕᖓᓂᒃ
 > ᐅᓇᑕᕐᑎᐊᕋᕐᓂᕐ
 > ᐅᕕᒐᕐᑐᐃᑦ ᐃᓪᓗᔪᐊᖓᓂᓪᓗ

ᖃᐅᔨᒪᓂᖅ

ᖃᐅᔨᒪᓂᖅ (2)

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐃᓄᑐᙯᑦ ᐱᒻᒪᕆᐅᑦᓯᐊᑐᑦ ᓄᓇᓕᒻᒥ, ᐊᒻᒪᓗ ᓈᓚᑦᑕᐅᓲᑦ 
ᐃᓄᓐᓄᑦ.

 + ᐊᕐᕌᒍᑕᒫᑦ ᐃᓕᓐᓂᐊᕕᐅᑉ ᐃᓕᓐᓂᐊᑎᖏᑦ 
ᐊᒥᓲᖕᖏᑑᒐᓗᐊᑦ ᐱᔭᕇᑦᓯᐊᓲᑦ. 

 − ᓄᓇᓕᒻᒥ ᐃᓄᐃᑦ ᐃᓚᖏᑦ ᐊᑦᓱᕈᕐᓇᑐᒃᑰᒍᑎᖃᓲᑦ ᓄᓇᓕᒻᒥ 
ᐊᕕᑦᓯᒪᑎᑦᓯᓱᑎᑦ ᐊᖏᖃᑎᒌᖕᖏᑑᓂᖏᓐᓄᑦ ᐅᔭᕋᕐᓂᐊᓂᐅᑉ 
ᓄᐃᑦᓯᒋᐊᕐᓂᖓᓄᑦ. 

 − ᐅᕕᒐᕐᑐᐃᑦ ᐃᓚᖏᑦ ᐊᑦᓱᕈᕐᓇᑐᒃᑰᒍᑎᖃᑦᓯᐊᓲᑦ 
ᐃᓕᓐᓂᐊᕋᓱᒋᐊᒥᒃ ᒍᐃᒍᐄᑎᑐᑦ ᐃᓕᓐᓂᐊᕕᒻᒥ. ᐃᓕᓐᓂᐊᓂᖅ 
ᐅᖃᐅᓯᕐᒥᒃ ᓄᑖᒥᒃ ᐴᒃᑭᓂᕐᓴᒥ ᐱᖓᓱᓂᒃ ᐊᑦᓱᕈᕐᓇᑑᖅ.

ᐃᓄᐃᑦ 
ᐱᒍᒪᔭᖏᑦ

 • ᐱᒍᓐᓇᑎᑕᐅᑦᓯᐊᓗᑎᒃ ᑐᓴᕋᑦᓴᓯᐊᓂᒃ ᐱᖁᔭᕐᓅᓕᖓᔪᓂᒃ 
ᐅᖃᐅᑎᔭᐅᑦᓯᐊᓗᑎᓪᓗ ᖃᓄᐃᓘᕐᑐᓴᐅᒻᒪᖔᑕ, ᐊᒻᒪᓗ 
ᐅᖄᖃᑎᖃᑦᓯᐊᓗᑎᑦ ᐅᔭᕋᕐᓂᐊᓂᕐᒨᓕᖓᔪᓂᒃ. 

 • ᐅᖄᖃᑎᒋᔭᐅᑦᓯᐊᓗᑎᒃ ᐃᓚᐅᑎᑕᐅᑦᓯᐊᓗᑎᓪᓗ ᓯᕗᓂᕐᒥ 
ᑐᑭᓕᐅᕋᓱᓕᕐᒪᑕ ᐅᔭᕋᕐᓂᐊᓂᐅᑉ ᒥᑦᓵᓄᑦ. 

 • ᐱᒋᐅᕐᓴᐅᑎᑖᕐᓗᑎᒃ ᓄᐃᑦᓯᒋᐊᕐᓂᒧᑦ ᐱᔪᓐᓇᐅᑎᑦᓯᐊᓂᒃ 
ᓯᕗᓕᕐᑏᑦ ᐊᑑᑎᓲᖏᓐᓂᓗ ᐱᐅᓯᐅᒥᑎᑦᓯᓂᕐᒧᑦ ᐃᓄᓐᓂᒃ 
ᐊᒻᒪᓗ ᓄᐃᑦᓯᕙᓪᓕᐊᓂᕐᒧᑦ ᓯᕗᓕᕐᑎᓂᒃ.

 • ᐱᒋᐅᕐᓴᐅᑎᓂᒃ ᐊᒥᓲᓂᕐᓴᓂᒃ ᐃᓕᑦᓯᓯᐊᕐᑎᓯᒍᓐᓇᓂᕐᓴᓂᒃ, 
ᐊᒥᓱᐃᑦ ᓄᑖᑦ ᐱᓇᓱᒋᐊᖕᖓᑐᐃᑦ ᐱᒻᒪᕆᓂᒃ 
ᐱᓇᓱᐊᒐᑦᓴᖃᕐᖁᑦ ᐱᓇᓱᒐᕐᓂᒃ ᐊᑑᑎᓚᐅᕐᓯᒪᑦᓯᐊᖏᒻᒪᑕ.

 • ᐱᒋᐅᕐᓴᐅᑎᑦᓯᐊᖑᓂᕐᓴᒃ ᐱᓇᓱᑦᑎᓄ, ᐱᓇᓱᑦᑏᑦ ᐊᒥᓱᑦ 
ᐱᓇᓱᒐᖃᕐᒪᑕ ᐱᒻᒪᕆᐅᔪᓂᒃ ᐊᑑᑎᓯᒪᑦᓯᐊᕋᑕᕋᑎᑦ 
ᐊᑑᑎᔭᐅᒋᐊᓕᓐᓂᒃ ᐱᓇᓱᒐᕐᒥᓄᑦ. 

 • ᐱᒋᐅᕐᓴᐅᑎᑖᕐᓗᑎᑦ ᑐᕌᒐᓕᐅᕐᓂᒧᑦ ᑮᓇᐅᔭᓂᒃ. 

 • ᐊᖓᔪᕐᖄᕆᔭᐅᔪᑦ ᐊᒥᓲᓂᕐᓭᑦ ᐃᓚᐅᑦᓯᐊᖃᑦᑕᓗᑎᑦ 
ᐃᓕᓐᓂᐊᕕᒻᒥ.

 • ᐊᒥᓲᓂᕐᓴᓂᒃ ᓯᕗᓕᕐᑎᑖᕐᓗᑎᒃ ᒪᓕᒐᕐᑖᓗᑎᓪᓗ 
ᐱᕕᑦᓴᑖᕆᐊᓪᓚᓂᕐᒧᑦ.

 • ᖃᐅᑕᒫᑦ ᑎᒥᓕᒫᑦ ᑲᑎᒪᖃᑦᑕᓗᑎᒃ ᐱᓇᓱᓪᓗᑎᒃ ᓄᓇᓕᐅᑉ 
ᐱᓀᓗᑕᖏᓐᓂᒃ.

 • ᐱᒋᐅᕐᓴᐅᑎᑖᕐᓗᑎᒃ ᖃᕆᑕᐅᔭᒨᓕᖓᔪᓂᒃ, ᓱᓇᓕᒫᑦ 
ᖃᕆᑕᐅᔭᒦᓕᕐᒪᑕ.

ᓇᑭᑦ ᐱᓯᒪᔪᑦ
 > ᑮᓇᐅᔭᒃᑯᕕᐅᑉ ᐱᒍᑦᔨᒍᑎᖏᓐᓂᒃ
 > ᓄᓇᓕᐅᑉ ᖁᐊᖃᐅᑎᐊᓗᖓᓂᒃ
 > ᑯᐊᐸᒃᑯᑦ ᓯᓂᑦᑕᕕᖓᓂᒃ
 > ᑯᐊᐸᒃᑯᓂᒃ
 > ᐅᕐᓱᐊᓗᓐᓂᐊᕕᒻᒥᒃ
 > ᐆᒪᔪᕐᓂᐊᑎᒃᑯᑦ ᐃᑲᔪᕐᓯᕕᖓᓂᒃ
 > ᓄᓇᒥ ᑎᒍᒥᐊᕐᑎᑯᓐᓂᒃ
 > ᒥᕐᓱᕕᒻᒥᒃ
 > ᐃᓄᓕᕆᔨᒃᑯᓂᓪᓗ

ᒪᑭᑕᒐᓱᐊᕈᑎᑦᓭᑦ ᑮᓇᐅᑦᔭᓴᕐᓂᑯᑦ

ᓄᓇᓕᐅᑉ ᓲᖑᓂᖏᑦ
ᓯᓂᑦᑕᕕᒃ ᐊᒻᒪᓗ ᐅᕐᓱᐊᓗᓐᓂᐊᕕᒃ ᐊᐅᓚᑕᐅᑦᓯᐊᑑᒃ ᐊᒻᒪᓗ ᑮᓇᐅᔭᕐᑖᑎᑦᓯᐊᓲᒃ 
ᓄᓇᓕᒻᒧᑦ. ᑯᐊᐸᐅᑉ ᓯᓂᑦᑕᕕᖓ ᐱᓇᓱᖃᑎᖃᓲᖅ ᓄᓇᒥ ᑎᒍᒥᐊᕐᑎᑯᓐᓂ. ᓯᓂᑦᑕᕕᒃ 
ᑕᑕᑐᐊᕐᒪᑦ, ᓯᓂᑦᑕᕕᑖᕆᐊᓖᑦ ᓯᓂᒋᐊᕐᑐᒍᓐᓇᑐᑦ ᓄᓇᒥ ᑎᒍᒥᐊᕐᑎᑯᑦ ᓴᓇᔨᖏᑦᑕ 
ᐃᓪᓗᖓᓂ. ᑕᒪᓐᓇ ᐊᑑᑎᖃᑦᓯᐊᑐᖅ ᓄᓇᓕᒻᒥ.

ᐃᓄᐃᑦ ᓄᓂᕙᒋᐊᕐᑐᓲᑦ ᖁᖑᓕᒻᒥᒃ ᐊᓱᐃᓛ ᓂᐅᕐᖁᓯᑦᓱᒍ ᑯᐊᐸᒃᑯᓂ, ᐊᓱᐃᓛ ᑯᐊᐸᒃᑯᑦ 
ᓂᐅᕐᖁᓯᓯᒻᒥᓱᒍ “Fédération des cooperatives du NouveauQuébec”ᑯᓄᑦ. 
ᑕᒪᓐᓇ ᑮᓇᐅᔭᑖᕐᑎᑦᓯᓯᐊᓲᖅ ᐃᓄᓐᓄᑦ ᓂᐅᕕᕐᓂᐊᕕᓄᓪᓗ, ᑮᑕ ᖁᖑᓕᒃ 
ᐱᒍᒪᔭᐅᑦᓯᐊᓲᖑᒻᒪᑦ. ᐸᐅᕐᖕᒉᑦ ᓂᐅᕐᖁᓯᕐᑕᐅᒍᓐᓇᒥᔪᑦ.

ᐆᒪᔪᕐᓂᐊᑎᒃᑯᑦ ᐃᑲᔪᕐᓯᕕᖓ ᓯᕗᓪᓕᐅᑎᑦᓯᓲᖅ ᐆᒪᔪᕐᓂᐊᑎᓄᑦ ᐱᓇᓱᒐᖃᖕᖏᑐᓄᑦ. 
ᖃᖓᑐᐊᓐᓇᖅ ᐆᒪᔪᕐᓯᐅᕈᓐᓇᓲᑦ ᐆᒪᔪᕐᓯᐅᕈᒪᔭᓕᒫᕐᒥᓂᒃ ᐊᓱᐃᓛ ᐊᑭᓕᕐᑐᑕᐅᓗᑎᒃ, 
ᐆᒪᔪᕐᓂᐊᑏᑦ ᐱᓇᓱᒐᓖᑦ ᐆᒪᔪᓯᐅᕈᓐᓇᑎᓪᓗᑎᑦ ᐱᓇᓱᐊᕈᓯᐅᑉ ᓈᓂᖓᓂ ᑭᓯᐊᓂ. 
ᐆᒪᔪᕐᓂᐊᑎᓕᒫᑦ ᓂᐅᕐᖁᓯᒍᓐᓇᑐᑦ ᓂᕿᑐᐃᓐᓇᓂᒃ ᐃᖃᓗᕕᓂᕐᓂᓗ ᖃᑦᓯᓂᑭᐊᖅ 
ᑮᓇᐅᔭᓕᐅᕇᕋᒥ ᓂᐅᕐᖁᓯᖁᔭᐅᒍᓐᓀᓲᑦ, ᒪᓕᓪᓗᒍ ᑮᓇᐅᔦᑦ ᑮᓇᐅᔭᖃᕐᑎᑕᐅᓂᕐᒪᖔᑦ 
ᐆᒪᔪᕐᓂᐊᑎᒃᑯᑦ ᐃᑲᔪᕐᓯᕕᖓ. ᐊᐱᕐᓲᑏᑦ ᓂᕿᑐᐃᓐᓇᑖᕐᓂᒧᑦ ᐊᓯᖏᓐᓂᒃ ᓄᓇᓕᓐᓂᒃ 
ᑮᓇᐅᔭᕐᑖᑎᑦᓯᓲᖑᒻᒥᔪᖅ ᐆᒪᔪᕐᓂᐊᑎᓄᑦ.

ᐃᓄᑐᙯᑦ ᐊᑭᖃᖕᖏᑐᓂᒃ ᐱᐅᒃᑯᑎᑖᕐᑎᑕᐅᓲᑦ ᐅᕐᓱᐊᓗᒻᒥᓗ ᐆᒪᔪᕐᓯᐅᓂᕐᒧᑦ, ᐊᒻᒪᓗ 
ᐆᒪᔪᕐᓂᐊᑏᑦ ᐊᓯᖏᑦ ᐱᒍᓐᓇᑎᑕᐅᓲᖑᑎᓪᓗᒋᑦ ᐊᑭᓖᑦ ᐊᑭᖏᑦ ᐊᑭᑭᓪᓕᒋᐊᕐᑕᐅᓗᑎᒃ 
ᕿᑎᕐᖃᖓᓂ. ᑕᒪᓐᓇ ᐃᑲᔪᑦᓯᐊᑐᖅ ᓱᓇᓕᒫᑦ ᐊᑭᑐᔪᐊᓘᒻᒪᑕ ᑕᕐᕋᒥ.

ᒥᕐᓱᕕᒃ ᐱᕕᑦᓴᓯᐊᖅ ᐊᑑᑎᖃᑦᓯᐊᓱᓂᓪᓗ ᐃᑲᔪᕐᓂᒧᑦ ᐊᓈᓇᒋᔭᐅᔪᓂᒃ. ᑌᑲᓂ 
ᐊᓐᓄᕌᓕᐅᕈᓐᓇᑐᑦ ᐱᐊᕋᕐᒥᓄᑦ, ᑕᒪᓐᓇ ᐊᑭᑭᓐᓂᓴᐅᒻᒪᑦ ᐊᑭᑭᓐᓂᓴᐅᕗᖅ 
ᓂᐅᕕᕐᓂᐊᓂᕐᒥᒃ ᐊᓐᓄᕌᓂᒃ ᓄᑖᓂᒃ. ᒥᕐᓱᒍᓐᓇᒥᔪᑦ ᐊᓐᓄᕌᑦᓴᔭᓂᒃ ᓂᐅᕐᖁᓯᕐᓗᒋᑦ 
ᐆᒪᔪᕐᓂᐊᑎᒃᑯᑦ ᐃᑲᔪᕐᓯᕕᖓᓄᑦ, ᑕᒪᓐᓇ ᑮᓇᐅᔭᕐᑖᑎᑦᓯᒐᓛᐱᒍᓐᓇᑐᖅ.

ᐃᓄᐃᑦ ᐅᐱᒍᓱᑦᑐᑦ ᐃᑉᐱᒋᔭᖃᓕᑐᐊᕋᒥᒃ ᐊᑑᑎᖃᑦᓯᐊᓂᕐᒥᒃ ᓄᓇᓕᒻᒥ. 
ᐱᒪᑎᑦᓯᓇ ᕐᑐᓯᐊᖑᕗᖅ ᐃᓕᑕᕆᔭᐅ ᑦᓯᐊᓱᓂ ᐊ ᒻᒪᓗ ᖃᐅᔨᒪ ᑦᓯᐊᓱᓂ 
ᐊᑑᑎᖃᑦᓯᐊᓂᖏᓐᓂᒃ ᓄᓇᕐᖃᑎᒥᓄᑦ.

ᒪᑭᑕᒐᓱᐊᕈᑎᑦᓭᑦ ᑮᓇᐅᑦᔭᓴᕐᓂᑯᑦ (2)

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐃᓕᓐᓂᐊᑏᑦ ᐱᒍᓐᓇᑐᑦ ᐱᓇᓱᒐᕐᓂᒃ ᐅᐱᕐᖔᒥ, 
ᐊᓕᐊᒋᔭᖏᓐᓂᒃ.

 + ᐱᓇᓱᒐᖃᑦᓯᐊᑐᖅ ᐃᓇᓕᒫᓄᑦ ᓄᓇᓕᒻᒥ.

 − ᑯᐊᐸᒃᑯᑦ ᓂᐅᕕᕐᖃᔦᕐᑐᑦ ᓴᓇᖕᖑᐊᑕᕕᓂᕐᓂᒃ ᓴᓇᖕᖑᐊᑎᓂᒃ.

 − ᐃᓄᐃᑦ ᐃᓚᖏᑦ ᐱᓇᓱᒍᒪᑦᓱᑎᑦ, ᑭᓯᐊᓂ 
ᐊᖁᕈᓐᓇᐅᑎᑖᕆᐊᓖᑦ.

 − ᐃᓄᐃᑦ ᐊᒥᓱᑦ ᐊᑦᑐᑕᐅᒪᔪᑦ ᐃᓂᕐᕋᐅᑎᖏᑦ ᓱᒃᑯᑐᐊᕐᒪᑕ ᑮᑕ 
ᓴᓇᔨᖃᑦᓯᐊᖏᒻᒪᑦ ᐊᑐᐃᓐᓇᐅᓯᐊᕐᑐᓂᒃ ᐃᑲᔪᕐᓂᒧᑦ.

 − ᐱᓇᓱᑦᑏᑦ ᐃᓚᖏᑦ ᐊᑦᓱᕈᕐᓇᑐᒃᑰᓲᑦ ᐱᓇᓱᑦᓯᐊᓂᕐᒥᒃ 
ᐋᖓᔮᓐᓇᑐᕐᑐᓂᕐᒧᑦ. 

 − ᐃᓄᐃᑦ ᐊᒥᓱᑦ ᑮᓇᐅᔭᖃᑦᓯᐊᖏᑦᑐᑦ ᐊᑭᓕᑦᓴᖃᕐᓱᑎᓪᓗ.

ᐃᓄᐃᑦ 
ᐱᒍᒪᔭᖏᑦ

 • ᑕᑯᓯᒪᓂᖅ ᖃᓄᕆᐊᓪᓚᖅ ᑮᓇᐅᔭᕐᑖᑎᑕᐅᓗᑎᒃ 
ᓄᓇᓕᖏᓐᓄᑦ, ᐆᑦᑑᑎᒋᓗᒋᑦ ᓂᐅᕕᕐᓗᑎᒃ ᓴᓇᕐᖁᑎᓂᒃ 
ᐊᑦᑕᑐᕐᑎᓯᓂᕐᒧᑦ ᑮᓇᐅᔭᓕᐅᕐᓂᒧᑦ, ᓄᐃᑦᓯᒋᐊᕐᓂᒥᒃ 
ᐊᐅᓚᑦᓯᒍᑎᓂᒃ ᓄᑖᓂᒃ , ᐅᕝᕙᓘᓐᓃᑦ ᑮᓇᐅᔭᕐᑖᑎᑕᐅᓗᑎᑦ 
ᐊᑐᕈᓐᓇᑎᑦᓯᓂᕐᒧᑦ ᓄᓇᖏᑦᑕ ᐱᕕᑦᓴᖏᓐᓂᒃ.

 • ᐱᒍᓐᓇᓗᑎᒃ ᐱᓇᓱᑦᑎᒪᕆᓐᓂᒃ ᖃᐅᔨᒪᓂᖃᑦᓯᐊᓂᒃ 
ᐃᑲᔪᕐᓂᒧᑦ ᓄᐃᑦᓯᒋᐊᕐᓂᒥᒃ ᒪᑭᑕᒐᓱᐊᕈᑎᑦᓴᓂᒃ 
ᑮᓇᐅᔭᑎᒍᑦ ᓄᓇᓕᒻᒥ.

 • ᐱᓇᓱᑦᑏᑦ ᐱᓇᓱᑦᓯᐊᓂᕐᓴᐅᖃᑦᑕᓕᕐᓗᑎᑦ 
ᐊᓯᑦᔨᑲᒃᑕᖃᑦᑕᕈᓐᓀᓗᑎᓪᓗ.

 • ᐱᒍᑦᔨᒍᑎᑖᕐᓗᑎᒃ ᐃᑲᔪᕐᓂᒧᑦ ᐃᓄᓐᓂᒃ ᐊᑭᓖᓂᕐᒧᑦ 
ᐊᑭᓕᑦᓴᒥᓂᒃ, ᓂᕿᑖᕐᓂᒧᓪᓗ, ᐃᓪᓗᐃᕈᕐᑌᓕᓂᕐᒧᓗ. 

 • ᐊᒥᓲᓂᕐᓴᓂᒃ ᑮᓇᐅᖃᕐᑎᑕᐅᓗᑎᑦ ᑐᕌᒐᓕᓐᓂᒃ ᓱᖃᑦᓯᓂᕐᓄᑦ 
ᐊᐅᓚᑦᓯᒍᑎᓄᓪᓗ.

 • ᐊᑭᓕᕐᑐᑕᐅᒍᑎᑦᓴᓯᐊᓂᒃ ᐊᒻᒪᓗ ᐱᓇᓱᕝᕕᓴᑦᓯᐊᒥᒃ 
ᓲᓱᑦᓴᓂᕐᒧᑦ ᐃᓄᓐᓂᒃ ᐱᓇᓱᒋᐊᕐᑐᓯᐊᖁᓗᒋᑦ.

ᓇᑭᑦ ᐱᓯᒪᔪᑦ
 > ᑐᑦᓯᐊᕕᒻᒥᒃ
 > ᐋᓐᓂᐊᕕᒻᒥᒃ
 > ᐅᐃᒪᓇᕐᑐᓕᕆᔨᓂᒃ
 > ᐃᙯᓕᓴᕐᕕᒥᒃ
 > ᐃᓄᓕᕆᔨᒃᑯᓂᒃ
 > ᓴᕐᓕᐊᑏᑦ ᐯᕆᑦᓯᕕᖓᓂᒃ
 > ᐅᕕᒃᑫᐃᑦ ᓴᐳᒻᒥᔨᒃᑯᖏᓐᓂᓗ

ᐱᒍᑦᔨᒍᑏᑦ

ᓄᓇᓕᐅᑉ ᓲᖑᓂᖏᑦ
ᓄᓇᓕᒃ ᐱᒍᑦᔨᒍᑎᖃᑦᓯᐊᑐᖅ ᐃᓄᓕᕆᓂᕐᒨᓕᖓᔪᓂᒃ ᐊᓯᑦᔨᑲᑦᑕᓲᖕᖏᑐᓂᒃ ᐊᒥᓱᓂᒃ 
ᐊᕐᕌᒎᓕᕐᑐᓂᒃ, ᑕᒪᓐᓇ ᐃᑲᔪᕐᓯᒪᓕᕐᑐᖅ ᐃᓄᓐᓂᒃ ᐅᑉᐱᒍᓱᑦᓯᐊᓂᕐᒥᒃ. ᓱᓇᐅᕝᕙ, 
ᐱᒍᑦᔨᒍᑏᑦ ᐃᓅᑦᔪᑎᑎᒍᑦ ᐃᑲᔪᑦᓯᐊᓗᑐᓲᑦ ᐃᓄᓐᓂᒃ ᐊᑦᓱᕈᕐᓇᑐᒃᑰᓕᑐᐊᕋᒥᒃ. 
ᖃᐅᔨᒪᔪᑦ ᐃᑲᔪᕐᑕᐅᒍᓐᓇᓯᐊᕐᒪᑕ ᓴᐳᒻᒥᔭᐅᒍᓐᓇᓱᑎᓪᓗ. ᐱᓀᓗᑕᖃᓕᑐᐊᕋᒥᒃ 
ᐱᒻᒪᕆᐅᓂᒃ, ᐃᓘᓐᓇᑎᒍᑦ ᐊᐱᕐᓱᒋᐊᕐᑐᓲᑦ.

ᓄᓇᓕᒃ ᐱᓀᓗᑕᖃᓚᐅᕐᓯᒪᒐᓗᐊᕐᐸᑦ ᐃᓅᑦᔪᓯᑎᒍᑦ ᐃᒻᒥᓂᐊᕐᓂᑰᕆᐊᑐᖕᖏᑐᖅ. 
ᐃᑲᔪᕐᓯᒍᑎᖃᑦᓯᐊᑐᖅ ᐊᒥᓱᓂᒃ ᖃᓄᐃᑦᑐᑐᐃᓐᓇᓂᒃ ᐃᓄᓐᓂᒃ ᐃᓄᐃᑦ 
ᖃᓄᐃᖕᖏᓯᐊᕐᓂᖏᓐᓄᑦ ᐃᓱᒪᒥᑎᒍᑦ ᓄᓇᓕᒻᒥ. ᐆᑦᑑᑎᒋᓗᒋᑦ, ᐅᕕᒐᕐᑐᐃᑦ 
ᐃᑲᔪᕐᑕᐅᓯᐊᓲᑦ ᐃᓄᑐᖃᕐᓄᑦ, ᖃᐅᔨᒪᓲᖑᒐᒥ ᖃᖓ ᙯᓯᒪᔪᑦᓴᐅᒪᖔᑕ ᐊᒻᒪᓗ ᖃᖓ 
ᑲᒪᒍᓐᓀᑐᑦᓴᐅᒪᖔᑕ. ᓄᓇᓖᑦ ᐱᒍᓐᓇᑐᑦ ᐱᒍᑦᔨᒍᑎᓂᒃ ᑭᖕᖒᒪᒋᔭᐅᓂᕐᓴᐅᓲᓂᒃ.

ᐯᕆᑦᓯᕕᒃ ᐱᒍᓐᓇᓯᐊᕐᑐᖅ ᑭᒍᑎᓂᒃ ᓴᓗᒻᒪᓭᔨᐅᑉ ᐱᒍᑦᔨᒍᑎᖓᓂᒃ ᐊᒻᒪᓗ 
ᓯᐅᑎᓕᕆᔨᐅᑉ ᐱᒍᑦᔨᒍᑎᖓᓂᒃ . ᑖ ᒃᑯᐊ ᐃᓕᓐᓂᐊᑎᑦᓯᓲᑦ ᐱᐊᕋ ᕐᓂᒃ 
ᑭᒍᓯᓴᑦᓯᐊᖃᑦᑕᓂᕐᒥᒃ ᐊᒻᒪᓗ ᐱᒪᑎᑦᓯᑌᓕᓂᕐᒥᒃ ᑐᓵᕐᖃᔦᕙᓪᓕᐊᓂᕐᒥᒃ.

ᐃᓄᐃᑦ ᐃᑉᐱᒋᔭᖃᕐᐳᑦ ᐋᓐᓂᐊᓯᐅᕐᑏᑦ ᐱᓇᓱᑦᓯᐊᒪᕆᖃᑦᑕᓂᖏᓐᓂᒃ ᐊᒻᒪᓗ 
ᐃᑲᔪᕈᒪᑦᓯᐊᓂᖏᓐᓂᒃ ᐱᒍᑦᔨᔭᐅᒋᐊᓕᓄᑦ. ᑐᑭᓯᒪᑦᓯᐊᑐᑦ ᐃᓄᐃᑦ ᐃᓕᕐᖁᓯᖏᓐᓂᒃ 
ᐊᒻᒪᓗ ᐁᑦᑐᐃᒐᓱᓲᑦ ᐱᒍᑦᔨᒍᑎᑦᓯᐊᖑᓂᕐᐹᓂᒃ.

ᐃᓄᐃᑦ ᐊᒥᓱᑦ ᑐᑦᓯᐊᕕᓕᐊᓲᑦ, ᐊᒻᒪᓗ ᐅᑉᐱᓂᖃᑦᓯᐊᓂᖅ ᐱᒻᒪᕆᐅᔪᖅ ᐃᓄᓕᒫᑲᓴᓄᑦ. 
ᐅᕕᒐᕐᑐᐃᑦ, ᐃᓕᓐᓂᐊᑏᑦ, ᐊᖓᔪᕐᖄᕆᔭᐅᔪᐃᓪᓗ ᖃᐅᑕᒫᑲᓴᖅ ᑐᑦᓯᐊᕕᓕᐊᓲᑦ.

ᐱᒍᑦᔨᒍᑏᑦ (2)

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᓄᓇᓕᒻᒥ ᐃᓄᓕᒃ ᐃᓗᓯᖃᑦᓯᐊᑐᓂᒃ 
ᐃᑲᔪᕈᒣᓐᓇᓕᒫᕈᒪᓲᓂᒃ ᐊᑐᐃᓐᓇᐅᓯᐊᓲᓂᒃ ᐃᑲᔪᕐᓂᒧᑦ 
ᐃᓚᒌᓂᒃ ᐊᑦᓱᕈᕐᓇᑐᒃᑰᓕᑐᐊᕋᒥᒃ.

 − ᓄᓇᓖᑦ ᓚᐅᑎᓲᑦ ᐱᓀᓗᑕᖃᕐᓂᒧᑦ 
ᐊᑦᓱᕈᕐᓇᑐᒃᑰᓗᐊᕈᑕᐅᓯᒪᔪᓄᑦ ᐊᑦᓱᕈᕐᓇᑐᒃᑰᓗᐊᕈᑕᐅᓯᒪᔪᑦ 
ᐁᑦᑐᑕᐅᓯᒪᒻᒪᑕ ᐊᓯᖏᓐᓄᑦ ᑭᖑᕚᕇᓄᑦ. 

 − ᓄᓇᓖᓪᓗ ᐱᓇᓱᑦᑏᓗ ᖃᓪᓗᓈᑦ ᐃᓗᓯᓕᕆᓂᕐᒧᑦ 
ᑐᑭᓯᖃᑎᒌᑦᓯᐊᓲᖕᖏᑐᑦ.

 − ᐃᓄᐃᑦ ᐅᑉᐱᒋᔭᖃᑦᓯᐊᑐᑦ ᐅᑉᐱᓯᐊᕐᓱᑎᓪᓗ ᑐᑦᓯᐊᕕᐅᑉ 
ᐱᒻᒪᕆᐅᑎᑕᖏᓐᓂᒃ, ᑭᓯᐊᓂ ᐅᖁᒣᑦᑐᑰᓲᑦ ᐃᓄᐃᑦ ᑌᑦᓱᒪᓂ 
ᐅᑉᐱᓗᑐᖁᔭᐅᓯᒪᓂᖏᓐᓄᑦ ᐊᔪᕿᑦᑐᐃᔨᓄᑦ.

ᐃᓄᐃᑦ 
ᐱᒍᒪᔭᖏᑦ

 • ᐊᒥᓲᓂᕐᓴᓂᒃ ᐱᕕᑦᓴᓂᒃ ᖃᓄᐃᖕᖏᓯᐊᕐᓂᒧᑦ ᐃᓱᒪᒥᑎᒍᑦ 
ᐊᒻᒪᓗ ᐸᕐᓇᓯᒪᐅᑎᓂᒃ ᐃᓄᓕᕆᓂᕐᒨᓕᖓᔪᓂᒃ. 

 • ᓱᓇᓱᐊᕈᑎᑦᓴᓂᒃ ᓲᓱᑦᓴᓂᕐᒧᑦ ᐃᓄᓐᓂᒃ 
ᐅᖃᒍᑎᖃᖁᑦᓯᐊᓗᒋᑦ ᐋᓐᓂᑎᕇᓂᕐᒥᒃ ᑕᒪᓂᕐᕿᓂᕐᒥᓗ. 

 • ᐊᒥᓲᓂᕐᓴᓂᒃ ᐸᕐᓇᓯᒪᐅᑎᑖᕐᓗᑎᑦ ᐱᒪᑎᑦᓯᑌᓕᓂᕐᒧᑦ 
ᖃᓄᐃᖕᖏᓯᐊᕐᓂᒨᓕᖓᔪᓂᒃ. 

 • ᐊᒥᓲᓂᕐᓴᓂᒃ ᐅᐃᒪᓇᕐᑐᓕᕆᔨᓂᒃ.

 • ᐊᒥᓲᓂᕐᓴᓂᒃ ᐃᓕᓐᓂᐊᕋᑦᓴᓂᒃ ᓱᕐᖃᑕᐅᓯᒪᓂᐅᑉ ᒥᑦᓵᓄᑦ 
ᐊᒻᒪᓗ ᐃᓄᐃᑦ ᐊᐅᓚᑕᐅᓯᒪᓂᖏᓐᓅᓕᖓᔪᓂᒃ.

 • ᐱᒍᑦᔨᒍᑏᑦ ᐱᐅᓯᒋᐊᕐᑕᐅᓗᑎᒃ ᐃᑲᔪᕐᓂᒧᑦ ᐃᓄᓐᓂᒃ 
ᐊᓂᒍᐃᑦᓯᐊᕋᓱᐊᕐᓂᒧᑦ ᐃᓅᓯᐅᑉ ᐊᓯᑦᔨᓯᒪᓂᖓ ᒪᓕᓪᓗᒍ, 
ᐆᑦᑑᑎᒋᓗᒋᑦ ᐋᖓᔮᓐᓇᑐᐃᑦ ᐊᑑᑎᔭᐅᓲᖑᓕᕐᑐᑦ ᐱᐊᕋᕐᓄᑦ 
ᐊᒻᒪᓗ ᓚᕋᓕᓐᓂᖅ ᖃᕆᑕᐅᔭᒃᑯᑦ. 

 • ᓇᔪᕐᕕᒥᒃ ᐱᓂᕐᓗᑕᓕᓐᓄᑦ.

 • ᐃᓗᓯᖃᑦᓯᐊᓂᖅ ᐱᒻᒪᕆᐅᑎᑕᐅᓂᕐᓴᐅᓗᓂ.

 • ᓄᕐᖃᑎᑕᐅᖃᑦᑕᕋᓱᓪᓗᑎᑦ ᐃᒥᐊᓗᓐᓂᒃ ᓂᐅᕐᖁᓯᓲᑦ.

 • ᓱᓇᓱᐊᕈᑎᑦᓴᓂᒃ ᓄᕐᖃᑎᑦᓯᒐᓱᓐᓂᒧᑦ ᐃᓄᓐᓂᒃ 
ᓂᐅᕐᖁᓯᓲᓂᒃ ᐃᒥᐊᓗᓐᓂᒃ.

 • ᓲᓱᒋᔭᐅᓗᑎᑦ ᐃᓄᐃᑦ ᐃᒻᒥᓂᒃ ᓲᓱᑦᓴᓯᐊᕐᑐᓂᒃ, 
ᓄᓪᓚᖓᑦᓯᐊᑐᓂᒃ, ᒪᑭᑕᑦᓯᐊᑐᓂᒃ, ᖃᓄᐃᖕᖏᓯᐊᕐᑐᓂᓪᓗ 
ᐃᑲᔪᖁᓪᓗᒋᑦ ᐊᓯᒥᓂᒃ. 

 • ᐃᓗᓯᓕᕆᔩᑦ ᐊᓯᑦᔨᓗᑭᑕᕈᓐᓀᓗᑎᒃ.

